
Útdráttur	  
Hugtakið	  sexting	  er	  notað	  um	  það	  þegar	  stafræn	  skilaboð	  eru	  send	  á	  milli	  einstaklinga	  

sem	  eru	  kynferðislegs	  eðlis	  og	  oft	  á	  tímum	  myndefni	  sem	  sýnir	  nekt	  eða	  kynferðislega	  

hegðun.	  

Tilgangur	  þessa	  verkefnis	  er	  að	  varpa	  ljósi	  á	  hugtakið	  sexting	  og	  draga	  fram	  hvaða	  þættir	  

það	  eru	  sem	  hafa	  áhrif	  á	  hegðunina	  og	  hverjar	  afleiðingarnar	  geta	  verið.	  Áhrifaþættir	  á	  

sexting	   geta	   verið	   klám	   og	   -‐kynlífsvæðing,	   sjálfsmynd	   einstaklinga	   og	   viðmið	   og	   gildi	  

umhverfisins,	  þar	   sem	  helst	  má	  nefna	  áhrif	   jafnaldra.	  Afleiðingar	  af	   sexting	  geta	   verið	  

óæskileg	  kynferðisleg	  hegðun,	  ýmsir	  sálrænir	  kvillar	  og	  hefndarklám	  sem	  er	  alvarlegasta	  

birtingarmyndin	   af	   sexting.	   Hefndarklám	   getur	   haft	   alvarlegar	   afleiðingar	   fyrir	  

einstaklinga	   og	   eru	   dæmi	   um	   það	   að	   einstaklingar	   hafa	   framið	   sjálfsmorð	   vegna	  

hefndarkláms	   sem	   rekja	   má	   til	   sexting.	   Hugtakið	   sexting	   er	   nýtt	   hér	   á	   landi	   og	   var	  

verkefnið	   bæði	   hugsað	   sem	   vitundarvakning	   um	   þau	   vandamál	   sem	   geta	   komið	   í	  

kjölfarið	  af	  sexting	  og	  að	  hvetja	  til	  frekari	  rannsóknar	  um	  efnið	  hér	  á	  landi.	  

1	  Inngangur	  

Nútímatækni	  er	  að	  stöðugt	  að	  breyta	  því	  á	  hvern	  hátt	  einstaklingar	  eiga	   í	   samskiptum	  

sín	  á	  milli.	  Á	  síðustu	  árum	  hafa	  orðið	  miklar	  og	  hraðar	  breytingar	  á	  samskiptatækni	  með	  

tilkomu	  samskiptamiðla,	  snjallsíma	  og	  annarra	  samskiptatækja.	  Þessi	  hraða	  tækniþróun	  

hefur	  orðið	  til	  þess	  að	  einstaklingar	  eiga	  meira	  í	  samskiptum	  í	  gegnum	  samskiptamiðla	  

sem	   verður	   til	   þess	   að	   stafræn	   samskipti	   eru	   að	   aukast.	   Með	   tilkomu	   stafrænna	  

samskipta	   þá	   hafa	   einstaklingar	   náð	   að	   þróa	   með	   sér	   nýja	   tegund	   af	   félagslegum	  

samskiptum	  sem	  takmarkast	  ekki	  við	  stað	  né	  tíma	  (Wysocki	  og	  Childers,	  2011).	  

Einstaklingar	  hafa	  alltaf	  fundið	  leið	  til	  þess	  að	  tjá	  sig	  kynferðislega	  í	  samskiptum	  

og	  með	   örri	   tækniþróun	   þá	   verður	   það	   aðgengilegra	   og	   auðveldara.	  Með	   stafrænum	  

samskiptum	   þá	   gefur	   það	   einstaklingum	   kost	   á	   að	   senda	   sín	   á	   milli	   kynferðislegt	  

myndefni	  með	  snjallsímum	  eða	  samskiptamiðlum.	  Sexting	  sem	  kynferðisleg	  samskipti	   í	  

þeim	   skilningi	   eru	   því	   skilaboð	   sem	   innihalda	   skírskotanir	   í	   eitthvað	   kynferðislegt	   eða	  

myndefni	  sem	  sýnir	  kynferðislega	  hegðun	  á	  einhvern	  hátt.	  Hugtakið	  sexting	  er	  búið	  til	  úr	  

orðunum	   „sexual“	   og	   “texting“	   og	   er	   því	   notað	   um	   kynferðisleg	   skilaboð	   (Nikken	   og	  

Graaf,	  2013).	  

Gögnin	   sem	  notast	   er	   við	   í	   þessu	   verkefni	   eru	   ritrýndar	   greinar,	   rannsóknir	   og	  

fræðibækur	   ásamt	   fréttagreinum	   sem	   tengjast	   efninu	   á	   einhvern	   hátt.	   Lítið	   er	   til	   af	  

íslensku	  efni	  um	  sexting,	  bæði	  rannsóknum	  og	  greinum.	  Því	  er	  flest	  allt	  efni	  sem	  notað	  

var	  erlent	  og	  þá	  aðallega	  erlendar	  ritrýndar	  greinar.	  Höfundur	  telur	  að	  mikilvægt	  hefði	  

verið	   að	   hafa	   meira	   af	   íslensku	   efni	   til	   að	   styðja	   við	   verkefnið	   en	   skortur	   á	   efni	  

undirstrikar	  mikilvægi	  þess	  að	  rannsaka	  fyrirbærið	  enn	  betur	  hér	  á	  landi.	  

Rannsóknarspurning:	  Hvað	   er	   sexting?	   Hverjar	   eru	   orsakir	   þess	   og	   hverjar	   eru	  

afleiðingarnar?	  

Markmiðið	  með	   verkefninu	   er	   að	   auka	   skilning	   og	   þekkingu	   á	   eðli	   og	   umfangi	  

hugtaksins	   sexting	   með	   því	   að	   leggja	   áherslu	   á	   að	   skoða	   orsakir	   og	   afleiðingar	   af	  

hegðuninni.	   	   Enn	   fremur	   að	   kynna	   hugtakið	   sexting	   og	   efla	   til	   vitundarvakningar	   um	  

hugtakið	   hér	   á	   landi.	  Með	   það	   að	  markmiði	   þá	   verða	   ýmsir	   þættir	   skoðaðir	   sem	   ýta	  

undir	   sexting	   ásamt	   því	   að	   fjallað	   er	   um	   hverjar	   afleiðingarnar	   geta	   verið	   og	   hversu	  

alvarlegar	   þær	   eru.	   Einnig	   verður	   lögð	   áhersla	   á	   að	   skoða	   af	   hverju	   unglingar	   stunda	  

sexting	   til	   að	   draga	   fram	  heildarsýn,	   bæði	   til	   setja	   hugtakið	   í	   samhengi	   og	   til	   þess	   að	  

reyna	  skilja	  betur	  hvað	  sexting	  er.	  Hér	  á	  landi	  er	  ekkert	  íslenskt	  hugtak	  notað	  um	  sexting	  

og	  verður	  því	  styðst	  við	  erlenda	  heitið	  hér	  á	  eftir.	  

Verkefnið	  er	  byggt	  upp	  á	  þann	  hátt	  að	   í	  öðrum	  kafla	  er	   fjallað	  um	  hugtök	  sem	  

höfundur	  telur	  að	  tengist	  hugtakinu	  sexting	  og	  einnig	  verður	  fjallað	  um	  þrjár	  kenningar	  

til	  þess	  að	  undirstrika	  mikilvægi	  þess	  að	  skoða	  hugtakið	  sexting	  með	  	  hliðsjón	  af	  þeim.	  

Þriðji	   kafli	   fjallar	  um	  tilkomu	  netsins	  og	  samskiptamiðla	  og	  hvernig	   tækniþróun	  

er	   að	   breyta	   því	   hvernig	   einstaklingar	   eiga	   í	   samskiptum.	   Fjallað	   verður	   um	   helstu	  

samskiptamiðla	   sem	  unglingar	   eru	   að	  nota	   í	   dag	   	   ásamt	  því	   að	   fjalla	   um	  kynheilbrigði	  

unglinga	  á	  netinu.	  	  

Fjórði	   kafli	   fjallar	   um	   þætti	   sem	   geta	   talist	   vera	   áhættuþættir	   þess	   að	   stunda	  

sexting,	  hvernig	  þeir	  birtast	  og	  hvernig	  þeir	  geta	  haft	  áhrif	  á	  hegðunina.	  Þættirnir	  verða	  

enn	  fremur	  skoðaðir	  samhliða	  kenningunum	  til	  þess	  að	  fá	  betri	  heildarsýn	  á	  hvernig	  þeir	  

geta	  haft	  áhrif	  á	  sexting.	  	  

Fimmti	   kafli	   fjallar	   um	   sexting	   sem	  klám	  og	  þar	  með	   verður	   fjallað	  um	   lög	  um	  

klám	   og	   hefndarklám	   sem	   er	   alvarlegasta	   birtingarmyndin	   af	   sexting.	   Einnig	   verða	  

skoðuð	  ný	  frumvörp	  sem	  lögð	  hafa	  verið	  fram	  um	  hefndarklám	  hér	  á	  landi.	  	  

Í	  sjötta	  kafla	  verður	  fjallað	  um	  afleiðingar	  sem	  geta	  komið	  í	  kjölfar	  af	  sexting	  og	  

hvernig	   þessar	   afleiðingar	   geta	   haft	   áhrif	   á	   líf	   unglinga	   til	   skamms	   eða	   lengri	   tíma.	  	  

Sjöundi	   kafli	   fjallar	   um	   ábyrgð	   samfélagsins,	  með	   áherslu	   á	   ábyrgð	   foreldra,	   skóla	   og	  

annarra	  um	  málefnið	  ásamt	  því	  að	  fjalla	  um	  vinnu	  félagsráðgjafa	  á	  sviði	  unglinga.	  	  

Í	  áttunda	  kafla	  verður	  efnið	  dregið	  saman,	  helstu	  niðurstöður	  kynntar	  ásamt	  því	  

að	  svara	  rannsóknarspurningu	  sem	  lagt	  var	  upp	  með	  í	  inngangi.	  	  

Í	  níunda	  kafla	  eru	  lokaorð	  og	  umræður	  þar	  sem	  reynt	  verður	  að	  setja	  niðurstöður	  

í	  samhengi	  og	  vekja	  upp	  spurningar.	  

2	  Hugtök	  og	  kenningar	  

2.1	  Skilgreining	  hugtaka	  

Hér	  verða	  útskýrð	  hugtök	  sem	  tengjast	  meginefni	  rigerðarinnar	  á	  einhvern	  hátt	  og	  verða	  

notuð	  til	  þess	  að	  setja	  hugtakið	  sexting	  í	  samhengi	  ásamt	  því	  að	  fjalla	  um	  hugtökin	  með	  

hliðsjón	  af	  kenningum	  sem	  tengjast	  efninu.	  

Klám	  er	  oft	  á	  tíðum	  sett	  fram	  sem	  neikvætt	  hugtak	  því	  það	  er	  oftar	  en	  ekki	  tengt	  

við	   ögrandi	   framsetningu	   á	   kynlífi,	   ábyrgðarlaust	   kynlíf	   eða	   að	   kynlíf	   sé	   sett	   fram	   á	  

ofbeldisfullan	   hátt	   (Steintrager,	   2006).	   Klámi	   hefur	   því	   oft	   verið	   skipt	   í	   tvo	   flokka,	  

aðallega	  til	  þess	  að	  setja	  mörkin	  um	  hvenær	  um	  er	  að	  ræða	  mjúkt	  klám	  annars	  vegar	  og	  

hins	  vegar	  hart	  klám.	  Það	  fyrr	  nefnda	  er	  skilgreint	  sem	  erótík	  eða	  kynþokkalist	  þar	  sem	  

markmiðið	  er	  listræn	  tjáning	  ástar	  en	  gróft	  klám	  á	  við	  þegar	  kynlíf	  eða	  kynfæri	  eru	  sýnt	  á	  

ofbeldisfullan	  eða	  niðurlægjandi	  hátt	  (Dines,	  2010).	  

Klámvæðing	  er	  hugtak	  sem	  notað	  er	  um	  það	  þegar	  klám	  er	  orðið	  eðlilegur	  hluti	  

af	   hversdagsleikanum	   og	   þar	   með	   menningu	   fólks.	   Klám	   verður	   því	   að	   normi	   í	  

samfélögum	   og	   er	   jafnvel	   viðurkennt	   og	   samþykkt.	   	   Ástæðuna	   fyrir	   klámvæðingu	  má	  

tengja	   við	   aukna	   eftirspurn	   og	   þar	   með	   framboði	   á	   klámi	   og	   að	   aðgengi	   er	   einnig	  

auðveldara	   með	   hjálp	   tæknivæðingar.	   Klámvæðing	   verður	   því	   til	   þess	   að	   áhrif	   kláms	  

verða	   áberandi	   í	   þáttum	   sem	   eru	   hluti	   af	   okkar	   menningu	   eins	   og	  

tónlistarmyndböndum,	  tísku	  og	  auglýsingum.	  Þannig	  má	  sjá	  bein	  áhrif	  úr	  klámi	  birtast	  í	  

þessum	  þáttum	  og	  þar	  með	  er	   talað	  um	  að	  klámvæðing	  hafi	   náð	   fótfestu	   í	  menningu	  

fólks	  (Katrín	  Anna	  Guðmundsdóttir	  og	  Þorgerður	  Einarsdóttir,	  2011).	  

Kynlífsvæðing	  á	  sér	  stað	  þegar	  einstaklingur	  er	  einungis	  sýndur	  á	  kynferðislegan	  

hátt	   og	   persónueinkennum	   hans	   er	   er	   þar	   með	   ýtt	   til	   hliðar.	   Þar	   með	   eru	   gildi	  

einstaklingsins	  eingöngu	  metin	  út	  frá	  þeim	  verðleikum	  er	  snúa	  að	  kynþokka	  sem	  í	  þeim	  

skilningi	   beinist	   að	   útliti	   og	   því	   að	   vera	   kynferðislega	   aðlaðandi.	   Þannig	   er	   búið	   að	  

hlutgera	  einstaklinga	  á	  kynferðislegan	  hátt	  ómeðvitað	  eða	  meðvitað,	  	  sem	  getur	  valdið	  

því	  að	  búið	  sé	  að	  draga	  úr	  valdi	  þeirra	  til	  sjálfstæðra	  ákvarðanatöku.	  Í	  þeim	  skilningi	  að	  

búið	  sé	  að	  þröngva	  kynferðislegri	  hegðun	  upp	  á	  einstaklinga	  með	  óviðeigandi	  og	  oft	  á	  

tímum	  ólöglegum	  hætti	  (APA,	  2007).	  Kynlífsvæðinguna	  er	  að	  finna	  allt	  í	  kring	  svo	  sem	  í	  

tónlist,	   kvikmyndum,	   tísku,	   auglýsingum	   og	   fleira.	   Þar	   með	   er	   verið	   að	   nota	  

kynferðislega	   hegðun	   til	   að	   selja	   hluti	   út	   á	   kynþokka	   eða	   reyna	   höfða	   til	   ákveðinna	  

markhópa.	  Allt	  frá	  tónlistarmyndböndum	  þar	  sem	  markmiðið	  er	  að	  selja	  kynþokka	  eða	  

texta	  í	  lögum	  sem	  fjalla	  um	  kynlíf	  sem	  er	  sett	  fram	  til	  að	  fanga	  athygli	  markhópa	  (Levin	  

og	  Kilbourne,	  2008).	  	  

Hlutgerving	   er	   það	  þegar	   komið	  er	   fram	  við	  einstakling	  eða	  hann	   framsettur	   á	  

þann	   hátt	   að	   um	   sé	   að	   ræða	   dauðan	   hlut	   eða	   eins	   og	   um	   verslunarvöru	   sé	   að	   ræða.	  

Skilaboð	  til	  unglinga	  frá	  fjölmiðlum	  er	  oft	  á	  þann	  veg	  að	  til	  að	  ná	  langt	  í	   lífinu	  þá	  þurfa	  

þeir	  að	  hafa	  til	  að	  bera	  kynþokka	  og	  vera	  eftirmyndir	  af	  staðalímyndum	  í	  samfélaginu.	  

Hlutgerving	   sjálfsins	   er	   því	   hluti	   af	   ferlinu	   frá	   því	   að	   unglingar	   verða	   fyrir	   áhrifum	   frá	  

umhverfinu	   og	   þar	   til	   þessir	   áhrifaþættir	   verða	   hluti	   af	   þeirra	   gildum	   í	   lífinu.	   Með	  

tímanum	  er	  hættan	   sú	  að	  hlutvervingin	   verði	   til	   þess	  að	  þeir	   fari	   að	   sjá	   sjálfa	   sig	   sem	  

fyrirbæri	   fyrir	   aðra	   til	   þess	   að	  meta	   í	   stað	  þess	   að	  meta	   sjálfa	   sig	   út	   frá	   eigin	   gildum.	  

Þegar	  slíkt	  á	  sér	  stað	  þá	  getur	  það	  mótað	  og	  haft	  áhrif	  á	  sjálfstæði,	  sjálfsmat	  og	  viðhorf	  

til	  lífsins	  almennt	  (Lindberg,	  Grabe	  og	  Hyde,	  2007).	  

Kynheilbrigði	  er	   líkamlegt	  eða	  andlegt	  ástand	  einstaklinga	  gagnvart	   kynlífi	  með	  	  

áherslu	  á	  að	  nálgast	  skuli	  kynlíf	  af	  jákvæðni	  og	  virðingu.	  Enn	  fremur	  að	  kynlíf	  skuli	  ekki	  

einkennast	  af	  ofbeldi	  né	  þvingun	  af	  neinu	   tagi.	  Kynheilbrigði	  er	  því	  hugtak	  sem	   leggur	  

áherslu	  á	  að	  njóta	  kynlífs	  á	  réttum	  grundvelli	  og	  gera	  svo	  af	  öryggi	  sem	  og	  að	  þróa	  með	  

sér	  heilbrigt	  viðhorf	  til	  kynhegðunnar	  (Alþjóðaheilbrigðisstofnun,	  e.d.).	  

Barnaklám	   er	   klám	  þar	   sem	  börn	  undir	   18	   ára	   eru	   sýnd	   á	   kynferðislegan	  hátt,	  

það	   er	   að	   segja	  myndir	   eða	  myndbönd	   af	   kynfærum	   barna,	   kynferðislegt	   ofbeldi	   eða	  

annað	   sem	   sýnir	   kynferðislega	   hegðun.	   Myndirnar	   geta	   verið	   eingöngu	   af	   líkama	  

barnsins,	  myndir	   sem	  sýna	  kynferðislega	  hegðun	  með	  öðrum	  eða	  þar	   sem	  verið	  er	  að	  

hafa	  kynmök	  við	  barnið.	  Barnaklám	  er	  því	  athæfi	  þar	  sem	  börn	  eru	  sýnd	  á	  klámfenginn	  

hátt	  þar	  sem	  kynferðisleg	  misnotkun	  eða	  ofbeldi	  á	  sér	  stað	  (Ost,	  2009).	  	  

Hefndarklám	  er	  hugtak	  sem	  notað	  er	  um	  það	  þegar	  myndefni	  er	  birt	  eða	  dreift	  á	  

einhvern	  hátt	  án	  leyfis	  þess	  sem	  myndefnið	  er	  af.	  Birting	  eða	  dreifing	  á	  efninu	  er	  því	  til	  

þess	   fallin	  að	  valda	  þeim	  sem	  myndefnið	  er	  af	   tjóni	  með	  því	  að	   lítilsvirða	  viðkomandi.	  

Myndefnið	   er	   oft	   á	   tímum	   nektarmyndir	   eða	   hvers	   konar	   kynferðislegt	   myndefni	  

(Þingskjal	  668,	  2014-‐2015-‐a).	  

Sexting	   er	   það	   þegar	   kynferðislegt	   efni	   er	   sent	   á	   milli	   farsíma	   eða	   annarra	  

samskiptatækja	  og	  þar	  með	  um	  að	  ræða	  kynferðislega	  tjáningu	  með	  aðstoð	  stafrænnar	  

tækni.	  Um	  er	   að	   ræða	  myndefni	   sem	   sýnir	   nekt	   eða	   kynfæri	   sem	  oft	   eru	   sendar	  milli	  

einstaklinga	   í	   trúnaði.	   Hugtakið	   kom	   fyrst	   fram	   í	   fjölmiðlum	   árið	   2005	   og	   hefur	   verið	  

notað	   um	   hegðunina	   til	   dagins	   í	   dag.	   Sexting	   er	   að	   verða	   algengara	   bæði	   meðal	  

fullorðinna	  og	  barna	  og	  má	  segja	  að	  hegðunin	  sé	  stöðugt	  í	  þróun	  samhliða	  tækniþróun.	  

Hugtakið	  gerir	  ekki	  greinarmun	  á	  kynferðislegum	  skilaboðum	  í	  formi	  texta	  eða	  mynda	  en	  

það	  síðarnefnda	  hefur	  aukist	  samhliða	  tækniþróun	  og	  því	  hugtakinu	  oftar	  beint	  að	  því	  

(Andrea,	  2013).	  

2.2	  Kenningarlegt	  yfirlit	  

Hér	  verður	   fjallað	  um	  nokkrar	   kenningar	   til	   þess	  að	   leggja	  áherslu	  á	  þá	  þætti	   sem	  ýta	  

undir	   sexting	   og	   kynferðislega	   hegðun	   almennt.	   Kenningarnar	   eru	   settar	   fram	   til	   að	  

tengja	   umfjöllunarefnið	   við	   skilgreiningarnar	   og	   til	   að	   styðja	   við	   þá	   áhrifaþætti	   sem	  

koma	  fram.	  

2.2.1.	  Þrepakenning	  Erikson	  

Kenning	  Erik	  H.	   Erikson	  um	  sálfélagslega	  þróun	   fjallar	  um	  æviskeið	   í	   lífi	   eintaklinga	  og	  

það	   hvernig	   einstaklingar	   fara	   í	   gegnum	   ákveðin	   þrep	   sem	   eru	   hluti	   af	  mótun	   þroska	  

þeirra.	  Þrepin	  eru	  alls	  átta	  og	  tákna	  þroskabraut	  þeirra	  út	  lífið.	  Lífið	  hefur	  margt	  upp	  á	  

að	   bjóða	   og	   þar	   á	   meðal	   eru	   hindranir	   sem	   einstaklingar	   þurfa	   að	   leysa	   til	   að	   geta	  

þroskast	  eðilega	  og	  þar	  með	  færst	  um	  þrep.	  Við	  það	  að	  yfirstíga	  hvert	  þrep	  þá	  eykur	  það	  

sjálfstraust	  og	  sjálfsmynd	  en	  ef	  ekki	  tekst	  til	  þá	  getur	  orðið	  stöðnun	  á	  þroska	  sem	  verður	  

til	  þess	  að	  einstaklingar	  geta	  orðið	  ósáttir	  við	  sjálfan	  sig	  því	  þeir	  ná	  ekki	  að	  þroskast	  og	  

dafna	  á	  eðlilegan	  hátt	  (Erikson,	  1968).	  

Fimmta	  þrep	  Erikson	  fjallar	  um	  unglingsárin	  og	  taldi	  hann	  að	  helsta	  verkefnið	  á	  

því	  stigi	  væri	  mótun	  sjálfsmyndar	  og	  að	  þar	  væri	  mismunandi	  samverkandi	  þættir	  sem	  

hefðu	  áhrif	  á	  ferlið.	  Á	  þessum	  árum	  eru	  unglingar	  að	  öðlast	  nýja	  vitsmuna-‐	  og	  líkamlega	  

færni,	   sjálfstæði	   eykst	   og	   sjálfræði	   verður	   meira.	   Meiri	   kröfur	   eru	   gerðar	   á	  

einstaklingana	   um	   leið	   og	   þeir	   eldast	   og	   þroskast	   þar	   sem	   þeir	   nú	   eru	   að	   nálgast	  

fullorðinsárin.	  Þá	  koma	  upp	  spurningar	  eins	  og	  „hver	  er	  ég“	  og	  „hvað	  er	  mitt	  hlutverk“.	  

Ef	   einstaklingar	   ná	   tökum	   á	   því	   að	  meta	   sína	   persónulega	   eiginleika	   og	   aðlaga	   þá	   að	  

umhverfi	  sínu	  þá	  eykur	  það	  líkurnar	  á	  því	  að	  þeir	  nái	  að	  móta	  og	  þroska	  sjálfsmynd	  sína.	  

Ef	   einstaklingar	   ná	   ekki	   að	   móta	   sjálfsmynd	   sína	   á	   eðlilegan	   hátt	   þá	   geta	   þeir	   orðið	  

óvissir	   og	   óöruggir	   með	   hlutverk	   sitt	   í	   lífinu.	   Þar	   með	   geta	   þeir	   farið	   að	   efast	   um	  

sjálfsmynd	  sína	  sem	  hefur	  svo	  	  áhrif	  á	  sjálfstraust	  og	  þar	  með	  viðhorf	  og	  hegðun	  þeirra.	  	  

(Erikson,	  1968)	  

Félagsmótun	   kynhlutverka	   er	   því	   mikil	   á	   kynþroskaskeiðnu	   og	   kynferðisleg	  

sjálfsmynd	   hluti	   af	   því	   að	   öðlast	   skilning	   á	   kynferðislegum	   tilfinningum,	   hrifningu	   og	  

kynhegðun	  almennt.	  Kynferðisleg	  sjálfsmynd	   felst	  að	  miklu	   leyti	   í	  því	  að	  bera	  kennsl	  á	  

sína	   eigin	   kynhneigð	   og	   kynhegðun	   og	   viðurkenna	   hana	   til	   að	   ná	   að	   þroska	  með	   sér	  

eðlilega	  kynferðislega	  sjálfsmynd	  (Steinberg	  og	  Morris,	  2001).	  

2.2.2.	  Félags	  og	  -‐menningarlegt	  sjónarhorn	  

Samfélagið	   setur	   einstaklingum	  viðmið	  og	   gildi	   um	  það	  hvaða	  hegðun	  og	  hvers	   konar	  

félagsleg	   samskipti	   teljast	   eðlileg	   í	   viðeigandi	   samfélagi.	   Einstaklingarnir	   hegða	   sér	   því	  

svipað,	   aðhyllast	   lík	   viðhorf	   og	  hafa	   samhljóma	   skoðanir	   vegna	  þess	   að	  þeir	   laðast	   að	  

sömu	   viðmiðum	   og	   gildum.	   Hugtakið	   fylgispekt	   (e.conformity)	   á	   við	   það	   þegar	  

einstaklingur	   er	   á	   annarri	   skoðun	   en	   hinir	   í	   hópnum	   eða	   samfélaginu	   en	   breytir	   um	  

skoðun	   vegna	  þess	   að	  hans	   skoðun	  er	   andstæð	  hópnum.	  Hópspekt	   (e.	   groupthink)	   er	  

hugtak	  sem	  á	  við	  þegar	  allir	  eru	  á	  sömu	  skoðun,	  oft	  til	  að	  koma	  í	  veg	  fyrir	  að	  valda	  ósætti	  

innan	  hópsins	  (Wade	  og	  Tavris,	  2010).	  

Sjónum	   er	   beint	   að	   því	   hvernig	   hin	   félagslegu	   og	   menningarlegu	   þættir	  

umhverfisins	  móta	  hegðun	  einstaklingsins.	  Einstaklingar	  hafa	  ákveðin	  hlutverk	  (e.	  role)	  

sem	   þeir	   þurfa	   að	   fylgja	   út	   frá	   reglum	   samfélagsins	   og	   því	   fjallar	   félags-‐	   og	  

menningarlega	   sjónarhornið	   um	   þá	   þætti	   sem	   hafa	   áhrif	   á	   það	   hvernig	   og	   hvort	  

einstaklingar	  fylgja	  þessum	  reglum.	  Í	  umhverfinu	  er	  að	  finna	  alls	  kyns	  viðmið	  og	  gildi	  um	  

hvað	  telst	  æskileg	  hegðun,	  bæði	  almennt	  og	  í	  samskiptum	  við	  annað	  fólk.	  Það	  getur	  því	  

einnig	  átt	   við	  um	  hvað	  samfélagið	   telur	  vera	  æskileg	  kynferðisleg	  hegðun	  eða	  hvernig	  

einstaklingar	  svara	  kynferðislegum	  hvötum	  (Wade	  og	  Tavris,	  2010).	  	  

Þessi	  viðmið	  og	  gildi	  eru	  því	  tilkomin	  fyrir	  einstaklinga	  að	  tileinka	  sér	  og	  geta	  þau	  

verið	   mismunandi	   eftir	   samfélögum.	   Margar	   reglur	   lærast	   meðvitað	   en	   aðrar	   þurfa	  

einstaklingar	  að	  tileinka	  sér	   til	  þess	  að	  geta	   farið	  eftir	  viðmiðum	  og	  gildum	  samfélaga.	  

Reglurnar	  segja	  því	  til	  um	  hvað	  er	  rétt	  og	  hvað	  er	  rangt	  og	  reyna	  að	  	  beina	  einstaklingum	  

í	   átt	   að	   því	   sem	   telst	   vera	   rétt	   samkvæmt	   þeim	   viðmiðum	   og	   gildum	   sem	   einkenna	  

samfélög.	  Ef	  hlutverkum	  er	  ekki	  fylgt	  á	  réttan	  hátt	  hvort	  sem	  það	  er	  gert	  meðvitað	  eða	  

ekki	  þá	  telst	  það	  frávik	  frá	  því	  sem	  eðilegt	  er	  og	  þar	  með	  óæskileg	  hegðun	  (Siu,	  Shek	  og	  

Law,	  2013).	  

Það	  fer	  því	  eftir	  hverju	  samfélagi	  fyrir	  sig	  hvað	  er	  viðurkennt	  sem	  eðlileg	  hegðun	  

eða	  samskipti	  og	  hvað	  telst	  sem	  frávik.	  Klám	  er	  algengara	  og	  aðgengilegra	  í	  dag	  en	  það	  

var	   áður	   fyrr	   og	  þar	  með	  hafa	   viðmið	  og	   gildi	   einstaklinga	   gagnvart	   klámi	  breyst	  með	  

tímanum.	   Jafnaldrar	   hafa	   mikið	   að	   segja	   um	   þau	   viðmið	   og	   gildi	   sem	   einstaklingar	  

mynda	  sér	  og	  oft	  leita	  unglingar	  meira	  í	  jafnaldra	  sína	  fremur	  en	  til	  foreldra	  til	  að	  móta	  

viðhorf	  sitt	  til	  skoðanna	  um	  hina	  ýmsu	  hluti.	  Ef	  einstaklingar	  er	  í	  hóp	  þar	  sem	  umræðan	  

um	  klám,	  sexting	  eða	  óæskilegrar	  kynhegðunnar	  er	  jákvæður	  þá	  eykur	  það	  líkurnar	  á	  því	  

að	   einstaklingurinn	   myndi	   sér	   sömu	   	   skoðun	   á	   efninu	   sem	   er	   dæmi	   um	   fylgispekt	  

(Brandhorst,	  Ferguson,	  Sebby	  og	  Weeks,	  2012).	  

Samkvæmt	   kenningu	   Erikson	   þá	   eru	   unglingsárin	   sá	   tími	   þar	   sem	   	   mótun	  

sjálfsmyndar	   fer	   að	   miklu	   leyti	   fram	   og	   þar	   með	   að	   reyna	   finna	   hlutverk	   sitt	   í	  

samfélaginu	  eða	   lífinu	  almennt.	  Viðhorf	  til	  sexting	  geta	  verið	  misjöfn	  eftir	  samfélögum	  

og	   hópum	   innan	   þess	   og	   er	   það	   því	   mismunandi	   þættir	   sem	   hafa	   áhrif	   á	   viðhorf	   og	  

hegðun	   unglinga.	   Þar	   getur	   verið	   um	   að	   ræða	   marga	   þætti	   eins	   og	   jafnaldra,	  

fjölskylduna,	  skólaumhverfið,	  fjölmiðla	  og	  fleiri.	  Þannig	  getur	  upplifun	  einstaklinga	  á	  því	  

hvað	   er	   frávik	   eða	   frávikshegðun	   ekki	   verið	   jafn	   sterk	   vegna	   þeirra	   félagslegra-‐	   og	  

menningarlegra	  sjónarhorna	  sem	  viðgangast	  í	  þeirra	  nærumhverfi	  (Erikson,	  1968).	  

2.2.3.	  Vistræðikenning	  Urie	  Bronfenbrenner	  

Vistræðilíkan	   Bronfenbrenner	   fjallar	   um	   þá	   umhverfisþætti	   sem	   hafa	   áhrif	   á	   líf	  

einstaklinga	   og	   eru	   hluti	   af	  menningu	   þeirra.	   Bronfenbrenner	   telur	   að	   umhverfið	   hafi	  

mótandi	   áhrif	   á	   lífshlaup	   einstaklinga	   og	   sé	   mikilvægur	   hluti	   af	   þroskaskeiðinu.	  

Mikilvægt	  er	  því	  að	  skoða	  og	  greina	  aðstæður	  með	  því	  að	   líta	  á	  umhverfið	  til	  að	  skilja	  

það	   þroskaferli	   sem	   einstaklingar	   ganga	   í	   gegnum.	  Umhverfið	   er	   samansett	   af	   fjórum	  

kerfum	  sem	  Bronfenbrenner	  taldi	  vera	  áhrifaþætti	  í	  þroskaferlinu	  og	  nefndi	  hann	  þessi	  

kerfi	  micro,	  meso,	  exo	  og	  macro.	  Bronfenbrenner	  bætti	  seinna	  við	  fimmta	  kerfinu	  sem	  

er	  crono	  en	  hér	  verður	  fjallað	  um	  fyrstu	  þrjú	  kerfin	  	  (Shaffer	  og	  Kipp,	  2013).	  

Fyrstu	   tvö	   kerfin	   sýna	   hvernig	   þættir	   í	   nánasta	   umhverfi	   getur	   haft	   áhrif	   og	  

mótað	  sjálfsmynd	  unglinga	  svo	  sem	  fjölskylda,	  jafnaldrar	  og	  skóli.	  Þriðja	  kerfið	  sýnir	  áhrif	  

fjærumhverfisins	  og	  félagslegra	  aðstæðna	  (Shaffer	  og	  Kipp,	  2013).	  

Micro	  kerfið	  er	  sá	  hluti	  af	  samfélaginu	  sem	  er	  að	  finna	  í	  nánasta	  umhverfi	  og	  snýr	  

að	   samskiptum	   og	   hegðun	   einstaklingsins.	   Samskiptin	   eru	   gagnvirk,	   það	   er	   að	   segja	  

þættir	   eins	   og	   jafnaldrar	   og	   fjölskylda	   hafa	   áhrif	   á	   einstaklingana	   og	   öfugt.	   Þessi	  

samskipti	   hafa	   áhrif	   á	   þroska	   einstaklingana	   og	   geta	   mótað	   sjálfsmynd	   unglinga	  

(Bronfenbrenner,	  1979).	  

Í	  meso	  kerfinu	  er	  að	  finna	  þau	  samskipti	  sem	  eiga	  sér	  stað	  á	  milli	  kerfanna,	  þar	  

með	  geta	  aðstæður	   í	  einu	  kerfi	  haft	  áhrif	  á	  aðstæður	   í	  öðrum	  kerfum.	  Til	  dæmis	  ef	  að	  	  

hegðun	   og	   samskipti	   einstaklinga	   eru	   slæm	   í	   skólanum	   þá	   getur	   það	   haft	   áhrif	   á	  

samskipti	  þeirra	  	  og	  hegðun	  innan	  fjölskyldunnar	  (Bronfenbrenner,	  1979).	  

Innan	  Exo	  kerfisins	  er	  að	  finna	  þætti	  sem	  hafa	  óbein	  áhrif	  en	  geta	  haft	  áhrif	  og	  

mótað	  umhverfið	  og	  því	  hafa	  þau	  óbeint	  áhrif	  á	  einstaklingana.	  Hér	  er	  um	  að	  ræða	  þætti	  

eins	  og	  fjölmiðla,	   lagasetningar,	   félagslegar	  aðstæður	  og	  annað	  sem	  má	  túlka	  sem	  svo	  

að	  séu	  í	  fjærumhverfinu.	  Hér	  er	  því	  ekki	  um	  bein	  áhrif	  að	  ræða	  og	  því	  oft	  erfiðara	  að	  sjá	  

beinar	  afleiðingar	  á	  þroskaferli	  einstaklinga.	  Kerfið	  hefur	  því	  mótandi	  áhrif	  á	  umhverfið	  

sem	  svo	  getur	  mótað	  og	  haft	  áhrif	  á	  hegðun	  og	  samskipti	  einstaklinga	  (Bronfenbrenner,	  

1979).	  

3	  Unglingar	  og	  netið	  
Hér	  verður	  fjallað	  um	  sögu	  netsins,	  hvernig	  samskipti	  voru	  hér	  á	  árum	  áður	  og	  hvernig	  

þau	   hafa	   tekið	   breytingum	   samhliða	   tækniþróun.	   Einnig	   verður	   fjallað	   um	   hvernig	  

samskiptum	  unglinga	  er	  háttað	  á	  netinu	  og	  hvernig	  samskipti	  hafa	  breyst	  með	  tilkomu	  

netsins	   og	   samskiptamiðla.	   Að	   lokum	   er	   svo	   fjallað	   um	   helstu	   samskiptamiðla	   sem	  

ungmenni	  nota	  til	  að	  hafa	  samskipti	  og	  hvernig	  kynheilbrigði	  þeirra	  birtist	  á	  netinu.	  

3.1	  Netið	  í	  sögulegu	  samhengi	  

Netið	  eða	  veraldarvefurinn	  kom	  fram	  á	  sjónarsviðið	  árið	  1994	  og	  gerði	  hann	  fólki	  kleift	  

að	   nota	   margmiðlun	   til	   þess	   að	   birta	   og	   skiptast	   á	   upplýsingum.	   Í	   upphafi	   var	   netið	  

aðallega	   notað	   sem	   grundvöllur	   fyrir	   viðskipti	   en	   almenningur	   fór	   fljótt	   að	   nýta	   sér	  

tæknina	   og	   voru	   notendur	   árið	   1998	   orðnir	   um	   hundrað	   milljónir.	   Árið	   2001	   voru	  

notendurnir	  um	  600	  milljónir	   sem	   samsvarar	  1	   af	  hverjum	  10	   jarðarbúum.	  Netnotkun	  

jókst	   stöðugt	   og	   2010	   var	   um	   30%	   af	   öllum	   heiminum	  netvæddur	   og	   39%	   árið	   2013.	  

Netið	  var	  bylting	  á	  sviði	  tækniþróunar	  og	  hefur	  engin	  tækninýjung	  breiðst	  jafn	  hratt	  út.	  

Netið	  fór	  því	  frá	  því	  að	  vera	  vinnutæki	  út	  í	  það	  að	  vera	  grundvöllur	  samskipta	  hjá	  heilu	  

samfélögunum.	   Í	   dag	  er	  netið	  helsti	   upplýsingamiðillinn	  þar	   sem	  hægt	  er	   að	   sækja	  og	  

deila	  upplýsingum	  með	  einföldum	  og	  hröðum	  hætti	  (Hart,	  2004).	  

Netið	  gefur	  einstaklingum	  kleift	  að	  eiga	  í	  samskiptum	  við	  hvern	  sem	  er	  svo	  lengi	  

sem	  báðir	  aðilar	  eru	  nettengdir.	  Samskipti	  hafa	  þar	  að	  leiðandi	  orðið	  mun	  aðgengilegri,	  

auðveldari	   og	   ódýrari	  með	   tilkomu	  netsins.	   Samskipti	   einstaklinga	   eru	   að	   breytast	   því	  

stafræn	  samskipti	  í	  gegnum	  netið	  og	  þar	  með	  samskiptamiðla	  eru	  að	  aukast.	  Netið	  hefur	  

aukið	   samskipti	   fólks	   og	   ýtt	   undir	   þau	   því	   stafræn	   samskipti	   geta	   farið	   fram	   innan	  

þægindaramma	  einstaklinga	  eins	  og	  til	  dæmis	  á	  heimilum.	  Á	  sama	  tíma	  má	  þó	  draga	  það	  

í	  efa	  hvort	  persónuleg	  tengsl	  og	  samskiptahæfni	  séu	  að	  styrkjast.	  Net	  samskipti	  hafa	  því	  

dregið	  úr	  líkamlegum	  samskiptum	  sem	  deila	  má	  um	  hvort	  sé	  jákvæð	  eða	  neikvæð	  þróun	  

(O´Keeffe	  og	  Pearson,	  2011).	  

Í	   dag	   fara	  mikið	   af	   stafrænum	   samskiptum	   fram	   í	   gegnum	   snjallsíma	   sem	  hafa	  

þróast	  samhliða	  tækniþróun	  og	  hafa	  oft	  á	   tíðum	  sömu	  eiginleika	  og	  tölvur.	  Snjallsímar	  

eru	  farsímar	  en	  á	  sama	  tíma	  eru	  þeir	  myndavél,	  upptökutæki	  og	  hægt	  er	  að	  fara	  á	  netið	  í	  

þeim	   svo	   eitthvað	   sé	   nefnt.	   Þar	   með	   eru	   unglingar	   í	   auknum	   mæli	   að	   nota	  

samskiptamiðla	  í	  gegnum	  snjallsíma	  og	  aðgangur	  þeirra	  að	  netinu	  því	  ótakmarkaður	  því	  



	  15	  

hann	   er	   ekki	   bundinn	   við	   tölvur.	   Þar	   með	   geta	   unglingar	   deilt	   upplýsingum	   á	   mun	  

skilvirkari	  hátt	  og	  einnig	  á	  mun	  myndrænni	  hátt	  en	  áður	   (Nicolaci-‐da-‐Costa	  og	  Matos-‐

Silva,	  2014).	  

3.2	  Samskipti	  unglinga	  á	  netinu	  

Þegar	   það	   kemur	   að	   netnotkun	   og	   notkun	   samskiptamiðla	   þá	   eru	   unglingar	   einna	  

stærsti	   notendahópurinn	   í	   dag.	   Rannsóknir	   í	   Bandaríkjunum	   hafa	   sýnt	   að	   90%	   allra	  

unglinga	  á	   aldrinum	  12-‐17	  ára	  nota	  netið	  daglega	  og	  73%	  þeirra	  nota	   samskiptamiðla	  

reglulega.	  	  Aukning	  hefur	  átt	  sér	  stað	  í	  netnotkun	  unglinga	  og	  hefur	  aukningin	  verið	  20%	  

í	   heildina	   síðan	  2006.	  Netnotkun	  og	  þar	  með	  notkun	   samskiptamiðla	  er	  því	   að	  aukast	  

samhliða	  tækniframförum	  og	  -‐breytingum.	  Samskiptamiðlar	  eru	  stöðugt	  að	  verða	  stærri	  

hluti	  af	  daglegu	   lífi	  unglinga	  og	  eru	  að	  breyta	  því	  hvernig	  unglingar	  eiga	   í	  samskiptum.	  

(Cingel,	  Lauricella,	  Wartella	  og	  Conway,	  2013).	  

Stafræn	  samskipti	  geta	  haft	  jákvæð	  áhrif	  á	  einstaklinga	  þar	  sem	  þau	  geta	  hjálpað	  

þeim	   að	   uppgötva	   og	   móta	   sjálfa	   sig,	   aukið	   líkur	   á	   að	   þeir	   eigi	   samskipti	   við	   vini	   og	  

kunningja	   og	   þar	   með	   aukið	   sjálfstraust	   og	   haft	   jákvæð	   áhrif	   á	   sjálfsmynd	   þeirra.	  

(Valkenburg	   og	   Peter,	   2008).	   Rannsóknir	   hafa	   þó	   sýnt	   að	   samskiptin	   hafi	   einnig	   sínar	  

neikvæðu	  hliðar	  og	  geta	  ýtt	  undir	  það	  sem	  mætti	  kalla	  áhættusama	  hegðun.	  Samskipti	  

sem	  fram	  fara	   	  á	  netinu	  auka	   líkur	  á	  áhættusamri	  hegðun	  að	  því	   leyti	  að	  einstaklingar	  

upplifa	  sig	  ekki	  eins	  berskjaldaða	  og	  í	  óstafrænum	  eða	  líkamlegum	  samskiptum.	  Þar	  með	  

geta	   þeir	   orðið	   einangraðri	   ásamt	   því	   að	   félagslegri	   færni	   getur	   hrakað	   (Christofides,	  

Muise	  og	  Desmarais,	  2011).	  

Stafræn	   samskipti	   geta	   ýtt	   undir	   það	   að	   einstaklingar	   deili	   persónulegum	  

upplýsingum	  svo	  sem	  nafni,	  heimilisfangi,	  persónulegum	  myndum	  eða	  öðru	  sem	  ekki	  er	  

svo	  sjálfsagt	  að	  deila	  með	  öðrum	  (Barbosa,	  O'Neill,	  Ponte,	  Simões,	  og	  Jereissati,	  2013).	  

Þar	  með	   aukast	   einnig	   líkurnar	   á	   einstaklingar	   eigi	   í	   samskiptum	   við	   ókunnuga	   vegna	  

þess	  að	  sjálfsmynd	  þeirra	  er	  ekki	  fullmótuð	  og	  eru	  þau	  því	  berskjaldaðri	  og	  ómeðvitaðri	  

en	  einstaklingar	  	  sem	  eldri	  eru.	  (Peter,	  Valkenburg	  og	  Schoute,	  2006).	  

3.3	  Kynheilbrigði	  unglinga	  á	  netinu	  

Unglingar	  treysta	  oft	  á	  netið	  til	  þess	  að	  fá	  upplýsingar	  um	  kynhegðun	  og	  kynlíf	  því	  oft	  á	  

tíðum	  er	  um	  að	  ræða	  málefni	  sem	  erfitt	  er	  að	  ræða	  og	  fá	  upplýsingar	  um	  frá	  foreldrum	  

eða	   öðrum.	   Það	   sem	   unglingar	   leita	   oftast	   eftir	   eru	   upplýsingar	   um	   kynfæri,	  

kynferðislegt	  ofbeldi,	  þunganir,	  kynsjúkdóma	  og	  fleira.	  (Buhi,	  Daley,	  Fuhrmann	  og	  Smith,	  

2009).	  

Færni	  unglinga	  til	  að	  leita	  eftir	  upplýsingum	  sem	  eru	  skrifaðar	  af	  fagfólki	  er	  oft	  á	  

tíðum	  ekki	   til	   staðar	   vegna	   vanþekkingar	   á	  hugtökum	  og	   reynsluleysi.	   Ef	   foreldrar	   eru	  

ekki	  nógu	  virkir	   í	   	  að	  ræða	  við	  og	  fræða	  börnin	  sín	  þá	  getur	  það	  orðið	  til	  þess	  að	  netið	  

verði	  þeirra	  helsti	  upplýsingamiðill.	  Með	  því	  að	  leita	  eftir	  upplýsingum	  á	  netinu	  þá	  forðar	  

það	  unglingum	  frá	  því	  að	  spyrja	  foreldra	  eða	  aðra	  fullorðna,	  spurninga	  sem	  þeim	  getur	  

fundist	  	  óþægilegt	  að	  spyrja.	  	  Þroski	  og	  geta	  unglinga	  til	  þess	  að	  efast	  um	  það	  efni	  sem	  

þeir	  finna	  á	  netinu	  er	  oft	  á	  tíðum	  ekki	  til	  staðar	  og	  það	  	  gerir	  þau	  berskjölduð	  fyrir	  því	  

efni	  sem	  þar	  er	  að	  finna.	  Upplýsingar	  sem	  finna	  má	  á	  netinu	  geta	  verið	  misvísandi	  eða	  

hreinlega	   rangar	   og	   geta	   jafnvel	   haft	   skaðleg	   áhrif	   á	   þeirra	   eigin	   viðhorf	   og	   hegðun	  

(Strasburger,	  Jordan	  og	  Donnerstein,	  2010).	  	  

Vegna	  misvísandi	   skilaboða	   eða	   rangra	   upplýsinga	   um	   kynlíf	   og	   kynhegðun	   þá	  

getur	  ímynd	  unglinga	  um	  hvað	  telst	  eðileg	  kynhegðun	  brenglast.	  Það	  getur	  haft	  áhrif	  á	  

það	   hvernig	   þau	   eiga	   í	   samskiptum	   við	   aðra	   og	   orðið	   	   til	   þess	   að	   þau	   öðlist	  	  

ranghugmyndir	  um	  kynhegðun	  jafnaldra	  og	  annarra.	  Þetta	  getur	  	  haft	  áhrif	  á	  samskipti	  

þeirra	  almennt	  og	  sérstaklega	  í	  gegnum	  samskiptamiðla	  þar	  sem	  þau	  upplifa	  	  oft	  að	  þau	  

séu	   ekki	   jafn	   berskjölduð	   og	   þegar	   um	   líkamleg	   samskipti	   eru	   að	   ræða	   (Yager,	   og	  

O´Keefe,	  2012).	  

Kynhegðun	  unglinga	  er	  í	  fullri	  mótun	  á	  unglingsárunum	  og	  er	  mikilvægur	  hluti	  af	  

þroska	   einstaklinga	   þar	   sem	   þeir	   eru	   að	   byrja	   að	   vera	   kynferðislega	   virkir.	   Þekking	  

unglinga	  á	  kynlífi	  er	  oft	  á	  tíðum	  takmörkuð	  þegar	  þeir	  eru	  að	  uppgötva	  sjálfa	  sig	  og	  aðra	  

kynferðislega.	  Þar	  með	  eru	  þeir	  ekki	  meðvitaðir	  um	  siðferðisleg	  mörk	  sem	  hver	  og	  einn	  

setur	  sér	  persónulega.	  Þar	  með	  er	  oft	  á	  tíðum	  hvorki	  	  þroski	  né	  færni	  	  til	  staðar	  til	  þess	  

að	  virða	  þessi	  mörk,	  hvorki	  hjá	  sjálfum	  sér	  né	  öðrum	  (Sóley	  S.	  Bender,	  2006).	  	  

3.4	  Samskiptamiðlar	  

Nútímatækni	   er	   orðinn	   stór	   hluti	   af	   lífi	   unglinga	  þar	   sem	   samskiptin	   fara	  mikið	   fram	   í	  

gegnum	  tölvur,	   snjallsíma	  eða	  önnur	  samskiptatæki.	  Tæknin	  býður	  upp	  á	  það	  að	  deila	  

upplýsingum	   samstundis	   í	   formi	   texta,	  mynda	   eða	  myndbanda	   og	   þannig	   er	   hægt	   að	  

deila	   upplýsingum	   aðeins	   örfáum	   sekúndum	   eftir	   að	   ákveðið	   atvik	   á	   sér	   stað	  

(Subrahmanyam	  og	  Greenfield,	  2008).	  	  

Facebook	  er	  einn	  af	  stærstu	  samfélagsmiðlunum	  í	  dag	  og	  var	  stofnaður	  árið	  2004	  

af	  Mark	  Zuckerberg.	  Hugmyndin	  var	  að	  gefa	  nemendum	  við	  Harvard	  háskólann	  tækifæri	  

til	  að	  kynnast	  betur	  (Steinfield	  ,	  Ellison	  og	  Lampe,	  2008).	  Facebook	  hefur	  síðan	  þá	  þróast	  

ört	   og	   náði	   fljótt	   út	   fyrir	   háskólasvæðið	   og	   nær	   	   í	   dag	   til	   mun	   stærri	   hóps.	   Í	   dag	   er	  

Facebook	  einn	  af	  stærstu	  samfélagsmiðlunum	  sem	  hægt	  er	  að	  finna	  með	  rúmlega	  1000	  

milljón	  notendur	  daglega	  um	  allan	  heim.	  Notendum	  gefst	   	   færi	  á	  að	  hafa	  samband	  við	  

vini	  og	  fjölskyldu,	  deila	  upplýsingum	  og	  tjá	  sig	  (Facebook,	  e.d.).	  Facebook	  er	  í	  dag	  orðinn	  

grundvöllur	   samskipta	   um	   allan	   heim	   og	   mikilvægur	   hluti	   af	   lífi	   unglinga.	   Með	  

auðveldum	   samskiptaleiðum	   sem	   Facebook	   býður	   upp	   á	   þá	   gefur	   það	   einstaklingum	  

kost	   á	   	   að	   eiga	   í	   samskiptum	  og	  deila	   upplýsingum	  á	   auðveldan	  og	   aðgengilegan	  hátt	  

(Steinfield,	  Ellison	  og	  Lampe,	  2008).	  

Ask.fm	  er	  samskiptasíða	  sem	  má	   líkja	  við	  alþjóðlegt	  samfélag	  á	  netinu	  þar	  sem	  

120	  milljónir	  notendur	  í	  150	  löndum	  eru	  samankomnir.	  Samkvæmt	  heimasíðu	  Ask.fm	  er	  

síðan	  byggð	  upp	  á	  ákveðnum	  gildum	  þar	  sem	  traust	  og	  gagnkvæm	  virðing	  á	  að	  ríkja.	  Á	  

síðunni	   geta	   notendur	   komið	   fram	   nafnlaust	   og	   borið	   fram	   spurningar	   til	   annarra	  

notenda.	   Markmiðið	   með	   því	   að	   bjóða	   upp	   á	   nafnleynd	   er	   að	   stuðla	   að	   frelsi	  

einstaklinga	  til	  að	  tjá	  sig	  og	  þar	  með	  að	   láta	   í	   ljós	  viðhorf	  og	  skoðanir	  sem	  þeir	  annars	  

myndu	  ekki	  vilja	  tjá	  sig	  um	  nema	  í	  skjóli	  nafnleyndar.	  	  Með	  því	  að	  bjóða	  upp	  á	  nafnleynd	  

er	   talið	   að	   notendurnir	   nái	   að	   byggja	   upp	   sjálfstraust	   til	   að	   eiga	   auðveldar	   með	   að	  

skiptast	  á	  upplýsingum,	  eignast	  vini	  og	  tjá	  sig	  (Ask.fm,	  e.d.).	  	  

Nafnleysið	  hefur	  einnig	  sínar	  neikvæðu	  hliðar	  að	  því	  leyti	  að	  erfitt	  er	  að	  rekja	  það	  

sem	  fram	  fer	  á	  síðunni.	  Þar	  með	  getur	  einelti	  farið	  fram	  á	  síðunni	  þar	  sem	  notendur	  geta	  

komið	   fram	  nafnlaust	   og	   því	   erfitt	   er	   að	   hafa	   áhrif	   eða	   stöðva	   eineltið.	   Það	   er	   ekkert	  

eftirlit	  með	  síðunni	  svo	  að	  stofnendur	  síðunnar	  afsala	  sér	  allri	  ábyrgð	  á	  því	  athæfi	  sem	  

þar	  fer	  fram.	  Þar	  með	  er	  það	  í	  raun	  í	  höndum	  notendanna	  og	  á	  ábyrgð	  þeirra	  hvað	  þeir	  

setja	   inn	   á	   síðuna.	   Þar	   	   sem	   það	   eru	   einna	   helst	   unglingar	   sem	   nota	   síðuna	   þá	   getur	  

reynst	  erfitt	  að	  ætlast	   til	  þess	  að	  þeir	  beri	  ábyrgð	  á	  því	  efni	  sem	  þeir	  setja	  þar	   inn	  því	  

þeir	   hafa	   oft	   á	   tíðum	   hvorki	   getu	   né	   þroska	   til	   að	   bera	   ábyrgð	   á	   gjörðum	   sínum	  

(Younger,	  2013).	  

Á	  síðunni	  er	  mikið	  um	  það	  að	  unglingar	  séu	  að	  spyrja	  hvort	  annað	  	  spurninga	  sem	  snúa	  

að	  kynlífi	  og	  kynferðislegri	  hegðun.	  Margar	  af	  þeim	  spurningum	  eru	  mjög	  óviðeigandi,	  

sérstaklega	  þegar	  um	  unglinga	  er	  að	  ræða	  og	  getur	  því	  þessi	  nafnleynd	  	  ýtt	  undir	  áreiti	  

og	  einelti	  því	  þeir	  telja	  jafnframt	  að	  litlar	  líkur	  séu	  á	  því	  að	  hægt	  sé	  að	  rekja	  eineltið	  til	  

þeirra.	  

Aðrir	   samskiptamiðlar	   eru	  einnig	   stór	  hluti	   af	   lífi	   unglinga	  þegar	  það	  kemur	  að	  

stafrænum	   samskiptum.	   Snapchat	   hefur	   verið	   að	   ryðja	   sér	   leið	   sem	   grundvöllur	  

samskipta	   hjá	   unglingum	   og	   er	   það	   hannað	   til	   að	   senda	   á	   milli	   skyndimyndir,	  

myndklippur	  eða	  texta	  sem	  hverfa	  af	  skjánum	  eftir	  stuttu	  	  eftir	  að	  skilaboðin	  hafa	  verið	  

opnuð.	  Skilaboðin	  sem	  send	  eru	  eyðast	  því	  sjálfkrafa	  eftir	  ákveðinn	  tíma	  og	  er	  því	  er	  ekki	  

hægt	  að	  skoða	  þau	  aftur	  (McEllrath,	  2014)	  

Snjallsímar	  í	  dag	  virka	  á	  margan	  hátt	  eins	  og	  tölvur	  og	  bjóða	  þeir	  því	  upp	  á	  þann	  

möguleika	   að	   taka	   skjáskot	   af	   því	   efni	   sem	   er	   á	   skjánum.	   Þar	  með	   er	   hægt	   að	   opna	  

skilaboð	  úr	  Snapchat	  og	  taka	  skjáskot	  af	  því	  efni	  sem	  þar	  birtist.	  Þar	  með	  	  getur	  sá	  sem	  

tekur	  skjáskotið	  gert	  það	  sem	  hann	  vill	  við	  myndina,	  það	  er	  að	  segja,	  áframsent	  myndina	  

eða	  geymt	  hana	  í	  	  símanum.	  

Upplýsingum	   sem	   deilt	   er	   á	   samfélagsmiðlum	   fjölgar	   stöðugt	   og	   fólk	   deilir	  	  

upplýsingum	   svo	   sem	   myndum	   og	   myndböndum	   í	   auknum	   mæli.	   Margir	   eru	  

ómeðvitaðir	   um	   hvað	   verður	   um	   höfundarrétt	   þess	   efnis	   sem	   deilt	   er	   á	  

samfélagsmiðlum.	  Flestir	   samfélagsmiðlar	  eigna	   sér	   rétt	   á	  því	  efni	   sem	  sett	  er	  þar	   inn	  

þannig	  að	  um	  leið	  og	  upplýsingum	  deilt	  inn	  á	  samfélagsmiðla	  þá	  verður	  efnið	  sjálfkrafa	  

eign	  viðkomandi	  miðils	  (Storella,	  2014).	  	  

Árið	  2013	  þá	  notaði	  stefnumótasíða	  mynd	  af	  17	  ára	  stúlku	  í	  auglýsingu	  án	  leyfis	  

en	   auglýsingin	   var	   birt	   á	   Facebook.	  Myndin	   var	   af	   stúlku	   sem	  hafði	   framið	   sjálfsmorð	  

skömmu	   áður	   og	   mátti	   rekja	   ástæður	   sjálfsmorðins	   til	   hópnauðgunar.	   Á	   meðan	   á	  

nauðgununni	  stóð	  var	  	  mynd	  tekin	  af	  stúlkunni	  sem	  	  síðar	  var	  dreift	  af	  samnemendum	  

hennar.	  	  Þessi	  dreifing	  	  leiddi	  til	  eineltis	  og	  síðar	  þess	  að	  hún	  ákvað	  að	  taka	  sitt	  eigið	  líf.	  

Myndin	   sem	   var	   notuð	   var	   í	   auglýsingunni	   var	   ekki	   af	   atvikinu	   sjálfu	   heldur	   einungis	  

sjálfsmynd	  sem	  hún	  hafði	  sett	  á	  Facebook	  (Storella,	  2014).	  

Sagan	  af	  þessari	  stúlku	  er	  einungis	  eitt	  dæmi	  þar	  mynd	  sem	  fengin	  hefur	  verið	  af	  netinu	  

og	  hefur	  verið	  notuð	   í	   leyfisleysi	   í	  auglýsingar	  eða	  annað.	  Einnig	  eru	  dæmi	  um	  það	  að	  

einstaklingar	  hafi	  deilt	  myndum	  sem	  þeir	  eiga	  ekki.	  Ef	  fyrirtæki	  sjá	  ekkert	  að	  því	  að	  nota	  

myndir	  af	  einstaklingum	  í	  leyfisleysi	  þá	  má	  vel	  gera	  ráð	  fyrir	  því	  að	  almenningur	  sjá	  oft	  

ekkert	   því	   til	   fyrirstöðu	   að	   deila	   myndum	   af	   öðrum	   sér	   til	   skemmtunar	   og	   jafnvel	   í	  

hefndarskyni	  á	  samskiptamiðlum.	  Fullorðið	  fólk	  má	  vel	  gera	  sér	  grein	  fyrir	  afleiðingum	  af	  

slíku	  en	  þegar	  um	  unglinga	  er	  að	   ræða	  þá	  getur	  verið	  erfitt	  að	   ímynda	  sér	  hvor	  þeir	   í	  

raun	  gera	  sér	  grein	  fyrir	  slíkum	  persónubrotum.	  

4	  Af	  hverju	  stunda	  unglingar	  sexting?	  
Erfitt	  er	  að	  átta	  sig	  á	  hversu	  algeng	  þessi	  hegðun	  er	  meðal	  unglinga	  og	  þar	  getur	  spilað	  

inn	  í	  hversu	  leynd	  hegðunin	  er	  og	  einnig	  að	  tækniþróun	  gerir	  einstaklingum	  auðveldara	  

fyrir	  að	  fela	  hegðunina	  (D´Antona,	  Kevorkian	  og	  Russom,	  2010).	  Það	  er	  ekki	  skýrt	  hvaða	  

þættir	  það	  nákvæmlega	  eru	   	   sem	  að	  ýta	  undir	  hegðunina	  og	  því	  er	  erfitt	  að	  átta	  sig	  á	  

umfangi	   vandans.	   Þar	   af	   leiðandi	   getur	   reynst	   erfitt	   að	   átta	   sig	   á	   afleiðingunum	   sem	  

gætu	  ýmist	  verið	  einelti,	  hefndarklám,	  dreifing	  á	  barnaklámi,	  þunglyndi	  og	  annað.	  Ýmsir	  

þættir	  eru	  til	  staðar	  sem	  geta	  ýtt	  undir	  það	  að	  unglingar	  stundi	  sexting	  og	  má	  þar	  nefna	  

þrýsting	  frá	   jafnöldrum,	  þörf	  fyrir	  viðurkenningu,	   lágt	  sjálfmat	  og	  fleira.	  Staðreyndin	  er	  

einnig	   sú	  að	  unglingar	  hafa	  alltaf	   fundið	   leiðir	   til	   þess	  að	   tjá	   sig	   kynferðislega	  og	  gerir	  

tæknin	  þeim	  í	  dag	  það	  mun	  auðveldara	  fyrir	  (Martinez-‐Prather	  og	  Vandiver,	  2014).	  

4.1	  Kynjamunur	  

Rannsókn	  varð	  gerð	  með	  úrtaki	   í	  þremur	  borgum	  í	  Bandaríkjunum	  á	  26	  strákum	  og	  25	  

stelpum	  á	  aldrinum	  12-‐18	  ára.	  	  Spurningalistakönnun	  var	  lögð	  fyrir	  unglingana	  og	  leiddu	  

niðurstöðurnar	   í	   ljós	   að	   ekki	   var	   munur	   milli	   kynjanna	   um	   hvort	   þau	   hefðu	   stundað	  

sexting.	  Hins	  vegar	  kom	  í	  ljós	  að	  stelpurnar	  upplifðu	  sig	  meira	  dæmdar	  fyrir	  athæfið	  af	  

jafnöldrum	  og	  umhverfinu	   almennt	   frekar	   en	   strákarnir.	   Stelpurnar	  upplifðu	   sig	  meira	  

undir	   þrýstingi	   frá	   jafnöldrum	   til	   að	   senda	   af	   sér	   myndir	   og	   töldu	   það	   vera	   megin	  

ástæðuna	  fyrir	  því	  að	  stunda	  sexting.	  	  Stelpurnar	  töldu	  að	  ef	  þær	  stunduðu	  ekki	  sexting	  

þá	  yrðu	  þær	  dæmdar	  fyrir	  það	  og	  ef	  þær	  stunduðu	  sexting	  þá	  yrðu	  þær	  einnig	  dæmdar	  

fyrir	  það.	  Einnig	  kom	  fram	  að	  unglingarnir	  tengdu	  sexting	  við	  daður	  og	  að	  hegðunin	  væri	  

í	  raun	  eins	  og	  forleikur	  að	  kynlífi.	  Þar	  með	  væru	  unglingar	  að	  senda	  milli	  sín	  kynferðisleg	  

skilaboð	   til	   að	   vekja	   athygli	   á	   sér	   á	   kynferðislegan	   hátt.	   Þar	   af	   leiðandi	   má	   draga	   þá	  

ályktun	  að	  stelpur	  séu	  í	  raun	  meiri	  fórnarlömb	  þegar	  það	  kemur	  að	  því	  að	  stunda	  sexting	  

þar	  sem	  þær	  eru	  dæmdar	  meira	  fyrir	  það	  (Lippman	  og	  Campell,	  2014).	  

Alls	   655	   ungmenni	   á	   aldrinum	   13-‐19	   ára	   voru	   viðmælendur	   í	   bandarískri	  	  

rannsókn	  sem	  gerð	  var	  árið	  2009	  þar	  sem	  um	  var	  að	  ræða	  viðtöl	  þar	  sem	  meðal	  annars	  

var	   spurt	   út	   í	   sexting.	   Heildarhluti	   af	   þeim	   sem	   höfðu	   stundað	   sexting	   var	   19%	   og	   af	  

þeim	   voru	   53%	   stelpur	   og	   47%	   strákar.	   Niðurstöður	   leiddu	   þó	   í	   ljós	   að	   stelpur	   voru	  

líklegri	   en	   strákarnir	   til	   að	   hafa	   sent	   skilaboð	   eða	   65%	   á	   móti	   35%	   sem	   er	   tæplega	  

helmingsmunur.	  Þegar	  spurt	  var	  út	  í	  ástæður	  fyrir	  því	  að	  hafa	  stundað	  sexting	  þá	  kom	  í	  

ljós	   að	   60%	   höfðu	   sent	   kærasta	   eða	   kærustu,	   19%	   sent	   fyrrverandi	   kærasta	   eða	  

kærustu,	  22%	  höfðu	  sent	  vegna	  þess	  að	  þeir	  voru	  hrifnir	  af	  viðkomandi	  og	  í	  ljós	  kom	  að	  

11%	   höfðu	   sent	   ókunnugum	   aðila	   eða	   einhverjum	   sem	   þeir	   höfðu	   hitt	   á	  

samskiptamiðlum.	   Einnig	   kom	   fram	   að	   af	   þessum	  19%	   sem	  höfðu	   stundað	   sexting	   þá	  

höfðu	  3%	  þeirra	  áframsent	  myndefni	   sem	  þeir	  höfðu	  móttekið	   (National	  Campaign	   to	  

prevent	  teen	  and	  unplanned	  pregnancy	  and	  cosmogirl.com,	  2008).	  

Önnur	   bandarísk	   rannsókn	   sem	   gerð	   var	   árið	   2008	   leiddi	   í	   ljós	   að	   af	   653	  

ungmennum	  á	  aldrinum	  13-‐19	  ára	  höfðu	  22%	  stelpur	  og	  18%	  strákar	  stundað	  sexting.	  

71%	  stelpna	  og	  67%	  stráka	  höfðu	  sent	  kærasta	  eða	  kærustu,	  21%	  stelpna	  og	  39%	  stráka	  

höfðu	   sent	   einhverjum	   sem	   þau	   voru	   hrifin	   af	   og	   15%	   höfðu	   sent	   ókunnugum	   eða	  

einhverjum	  sem	  þau	  þekktu	  bara	  á	  samskiptamiðlum	  (Cox	  Communications,	  2009).	  

4.2	  Áhrif	  kynlífsvæðingar	  	  

Unglingar	  í	  dag	  lifa	  í	  fjölmiðlavæddum	  heimi	  sem	  getur	  mótað	  og	  haft	  áhrif	  á	  daglegt	  líf	  

þeirra.	  Eins	  og	  áður	  hefur	  komið	  fram	  þá	  hefur	  kynferðislegt	  efni	   í	   fjölmiðlum	  verið	  að	  

aukast	  á	  seinustu	  árum	  sem	  augljóslega	  má	  sjá	  í	  umhverfinu.	  Það	  má	  í	  raun	  segja	  að	  slíkt	  

efni	   sé	   orðið	   eðlilegur	   hluti	   af	   menningu	   samfélaga.	   Þegar	   það	   gerist	   þá	   fara	  

einstaklingar	  að	  venjast	  því	  að	  lifa	  í	  kynlífsvæddum	  heimi	  og	  því	  getur	  verið	  erfitt	  að	  átta	  

sig	  á	  hvers	  konar	  áhrif	  það	  hefur	  og	  hvernig	  þau	  birtast.	  Kynferðislegt	  efni	  í	  umhverfinu	  

er	  oft	  á	  tímum	  ótakmarkað	  og	  ekki	  einskorðað	  við	  ákveðna	  miðla	  heldur	  má	  sjá	  það	  allt	  

um	  kring	  (Peter	  og	  Valkenburg,	  2007).	  Kynferðislegt	  efni	  er	  oft	  sett	  fram	  í	  þeim	  tilgangi	  

að	   selja	   ákveðna	   vöru	   eða	   til	   að	   vekja	   athygli	   og	   koma	   út	   ákveðnum	   upplýsingum.	  

Samfélagsmiðlar	   í	   dag	   auðvelda	   aðgengi	   unglinga	   að	   slíku	   efni	   og	   gera	   þeim	   kleift	   að	  

skoða,	  verða	  vitni	  að	  og	  nálgast	  slíkt	  efni	  með	  ýmsum	  hætti.	  Mikið	  af	  kynferðislegu	  efni	  

sem	  unglingar	  verða	  vitni	  af	  er	  í	  gegnum	  fjölmiðla,	  bæði	  í	  sjónvarpi	  og	  á	  netinu.	  Skilaboð	  

um	  hvað	  er	   kynferðislega	  æsandi	  og	  hvernig	  eigi	   að	  haga	   sér	   í	   þeim	  efnum	  virðist	  oft	  

vera	  megin	  áherslan	  í	  því	  efni	  sem	  unglingar	  eru	  að	  skoða	  (Hentz,	  2014).	  

	  Í	  rannsókn	  eftir	  Gurman	  og	  Orkis	  (2006)	  kom	  fram	  að	  70%	  af	  því	  efni	  sem	  birtist	  

í	   sjónvarpi	   flokkaðist	   sem	  kynferðislegt	  efni	  þar	   sem	  68%	  var	  kynferðislegt	   tal	  en	  35%	  

var	   kynferðisleg	   hegðun.	   Einnig	   kom	   fram	   að	   aðeins	   27%	   af	   því	   efni	   sem	   talið	   var	  

kynferðislegt	   var	   sett	   fram	   sem	   fræðiefni	   þar	   sem	   rætt	   var	   um	   kynhegðun	   á	  

forvarnarstigi.	  	  

	  Langtímarannsókn	  á	  fjölmiðlanotkun	  leiddi	  í	  ljós	  að	  ungmenni	  eyða	  að	  meðaltali	  7,5	  klst	  

á	   einhverjum	   miðlum	   á	   hverjum	   degi.	   Rannsóknin	   var	   gerð	   á	   2002	   ungmennum	   á	  

aldrinum	  12-‐17	  ára	  og	   leiddu	  niðurstöður	   í	   ljós	  að	  magn	  kynferðislegs	  efnis	   sem	  horft	  

var	   á	   hafði	   áhrif	   á	   kynferðislega	   virkni	   þeirra.	   Ungmennin	   svöruðu	   spurningum	   sem	  

snéru	  að	  kynferði,	  persónueinkennum	  og	  fleira.	  Eftir	  ár	  var	  könnunin	  endurtekin	  og	  í	  ljós	  

kom	  að	  ungmennin	  	  sem	  horfðu	  meira	  á	  kynferðislegt	  efni	  voru	  líklegri	  til	  þess	  að	  hafa	  

stundað	  kynlíf	  en	  þau	  sem	  voru	  ekki	  virk	  í	  því	  að	  sækja	  í	  slíkt	  efni	  (Collins,	  Martino,	  Elliot	  

og	  Miu,	  2011)	  	  

Önnur	  langtímarannsókn	  sem	  gerð	  var	  á	  1017	  ungmennum	  á	  aldrinum	  12-‐14	  ára	  

yfir	  2	  ára	  tímabil	  leiddi	  einnig	  svipaðar	  niðurstöður	  í	  ljós	  og	  voru	  ungmennin	  2,2	  sinnum	  

líklegri	   til	  þess	  að	  hafa	  stundað	  kynlíf	   tveim	  árum	  síðar	   (Collins,	  Elliot,	  Berry,	  Kanouse,	  

Kunkel,	  Hunter	  og	  Miu,	  2004).	  

Í	   rannsókn	   Strasburger,	   Jordan	   og	   Donnerstein	   (2010)	   kom	   fram	   að	   unglingar	  

töldu	   að	   fjölmiðlar	   væru	   þeirra	   helsti	   upplýsingamiðill	   um	   kynlífshegðun	   og	   kynlíf	  

almennt.	  Einnig	  kom	  fram	  að	  unglingar	  upplifðu	  að	  út	  frá	  því	  efni	  sem	  þeir	  yrðu	  vitni	  að	  í	  

fjölmiðlum	  að	  þá	  væri	  meiri	  líkur	  á	  að	  þau	  gerðu	  ráð	  fyrir	  að	  jafnaldrar	  þeirra	  væru	  farnir	  

að	  stunda	  kynlíf	  og	  þar	  með	  var	  meiri	  pressa	  á	  þau	  að	  fylgja	  straumnum.	  

Umhverfi	   unglinga	   einkennist	   oft	   af	   stanslausum	   skírskotunum	   í	   kynlíf	   eða	  

kynferðislega	  hegðun	  að	  einhverju	  tagi.	  Skilaboðin	  sem	  unglingum	  eru	  send	  eru	  á	  þann	  

hátt	  að	  það	  sé	  orðið	  norm	  að	  sýna	  af	  sér	  kynferðislega	  hegðun,	  vera	  kynæsandi	  og	  þar	  

með	  að	  ýta	  undir	  að	  það	  sé	  í	  lagi	  að	  sýna	  sjálfan	  sig	  og	  sjá	  aðra	  á	  kynferðislegan	  hátt.	  Þar	  

getur	   reynst	   erfitt	   að	   benda	   á	   unglinga	   sem	   stunda	   sexting	   og	   ætlast	   til	   að	   þau	   axli	  

ábyrgð	  þar	   sem	  þau	  alast	   upp	   við	   kynlífsvæðingu	  þar	   sem	  kynferðisleg	  hegðun	   virðist	  

vera	  eðlilegur	  hluti	  af	  lífinu.	  Því	  er	  hægt	  að	  draga	  þá	  ályktun	  að	  það	  sé	  	  	  þrýstingur	  á	  að	  

hegða	  sér	  eins	  og	  viðgengst	  í	  umhverfinu	  sem	  hefur	  áhrif	  á	  það	  hvernig	  ímynd	  ungmenni	  

vilja	  draga	  upp	  af	  sjálfum	  sér	  í	  samskiptum	  við	  aðra	  (Wollek,	  2009).	  	  

Eins	   og	   kom	   fram	   í	   rannsóknum	   sem	   fjallað	   var	   um	   hér	   að	   framan	   þá	   hefur	  

kynlífsvæðingin	  að	  vissu	   leyti	  einhver	  áhrif	  þó	  erfitt	  sé	  að	  benda	  nákæmlega	  á	  hvernig	  

þessi	  áhrif	  birtast.	  Kynlífsvæðing	  getur	  því	  haft	  áhrif	  á	  kynhegðun	  ungmenna	  og	  þar	  með	  

hegðun	   þeirra	   og	   viðhorf	   til	   þess	   hvað	   felst	   í	   heilbrigðri	   kynhegðun.	   Áhrif	  

kynlífsvæðingar	  geta	  því	  mótað	  viðhorf	  um	  hvað	  sé	  eðileg	  kynhegðun	  og	  þar	  af	  leiðandi	  

hvort	  sexting	  sé	  hluti	  af	  eðlilegri	  kynhegðun.	  Með	  því	  að	  líta	  svo	  á	  að	  sexting	  sé	  afleiðing	  

af	  kynlífsvæðingu	  þá	  er	  í	  raun	  verið	  að	  segja	  að	  það	  séu	  aðeins	  sjálfstæðir	  unglingar	  með	  

mótaða	  sjálfsmynd	  sem	  ekki	  verða	  fyrir	  áhrifum	  og	  að	  það	  geti	  verið	  skýringin	  á	  því	  að	  

þeir	  stundi	  ekki	  sexting	  (Hasinoff,	  2013).	  

4.3	  Áhrif	  klámvæðingar	  	  

Netið	   er	   alheimsmarkaður	   sem	   auðveldar	   aðgengi	   fólks	   að	   nýjungum	   og	   auðveldar	  

einstaklingum	  að	  eiga	  í	  samskiptum.	  Á	  sama	  tíma	  gefur	  netið	  kost	  á	  	  því	  að	  koma	  fram	  á	  

þeim	   forsendum	   einstaklingar	   kjósa	   sér	   og	   því	   oft	   á	   tíðum	   er	   auðveldara	   að	   fela	  

ummerki	  eftir	  sig	  á	  netinu.	  Að	  því	  sögðu	  þá	  opnar	  það	  möguleikann	  fyrir	  fólk	  að	  sækjast	  í	  

efni	   sem	  það	  hefði	  ekki	  annars	  gert	  og	  þar	  með	  eru	  allir	  möguleikar	  opnir	   fyrir	   fólk	   til	  

þess	  að	  örva	  og	  næra	  sínar	  kynferðislegu	  hvatir	   í	  skjóli	  markaðarsins	  sem	  netið	  er.	  Þar	  

með	  breytist	  grundvöllur	  	  eftirspurnar	  eftir	  nýju	  	  efni	  sem	  klámmarkaðurinn	  er	  ekki	  lengi	  

að	   bregðast	   við.	   Netið	   gefur	   því	   fólki	   kost	   á	   að	   vera	   á	   sínu	   þægindasvæði,	   eins	   inn	   á	  

heimilum,	  þar	  sem	  heimur	  klámsins	  birtist	  með	  einu	  músarklikki	  (Howard,	  2012).	  

Klám	   getur	   haft	   áhrif	   á	   þróun	   kynhegðunnar	   því	   það	   getur	   mótað	   viðhorf	   og	  

hegðun	   unglinga	   gagnvart	   kynlífi	   og	   kynhegðun	   almennt.	   Eins	   getur	   það	   ýtt	   undir	  

ranghugmyndir	   um	  hvað	   kynlíf	   snýst	   um	  og	   í	   hvaða	   tilgangi	   það	   er	   stundað.	   Þar	  með	  

getur	   klám	   mótað	   óraunhæfar	   væntingar	   til	   kynlífs	   sem	   hefur	   áhrif	   á	   það	   hvernig	  

einstaklingar	  hegða	  sér	  kynferðislega	  og	  	  í	  samskiptum	  við	  aðra	  (Luder,	  Pittet,	  Berchold,	  

Akré,	  Michaud	  og	  Surís,	  2011)	  

Klám	  getur	  mótað	  og	  haft	  áhrif	  á	  hugmyndir	  unglinga	  um	  kynlíf	  og	  haft	  áhrif	  á	  

sálrænan	   þroska	   þeirra	   og	   kynhegðun.	   Klám	   getur	   þar	   með	   mótað	   óeðlileg	   viðhorf	  

þeirra	   til	   kynlífs	   og	   kynhegðunnar	   og	   getur	   haft	   ýmsar	   afleiðingar	   eins	   og	   ótímabæra	  

þungun,	   óábyrga	   kynhegðun	   og	   kynsjúkdóma	   og	   jafnvel	   viðhorf	   til	   kynjanna	   (Lovísa	  

Arnardóttir,	  2011)	  

Félagslegar	  skilgreiningar	  á	  klámi	  geta	  oft	  á	  tímum	  verið	  breytilegar	  en	  það	  getur	  

valdið	   því	   að	   hugtakið	   er	   ekki	   alltaf	   skilgreint	   á	   sama	   hátt.	   Sem	   getur	   meðal	   annars	  

skekkt	   niðurstöður	   rannsókna.	   Það	   getur	   einnig	   haft	   áhrif	   á	   Það	   hvernig	   unglingar	  

skilgreina	  og	  ákveða	  hvað	  flokkast	  sem	  klám	  og	  getur	  túlkun	  á	  því	  hvað	   	  klám	  er	  verið	  

háð	  umhverfi	  einstaklinga.	  Siðferðisvitund	  samfélaga	  getur	  verið	  breytileg	  og	  oft	  á	  tíðum	  

geta	  hlutir	  sem	  áður	  voru	  taldir	  vera	  afbrigðilegir	  verið	  viðurkenndir	  á	  ákveðinn	  hátt	  og	  

þar	  með	  teknir	  sem	  sjálfsagðir.	  En	  þrátt	  fyrir	  mismunandi	  skilgreiningar	  á	  hugtakinu	  þá	  

er	   ljóst	   að	   netið	   gerir	   klám	   aðgengilegra	   fyrir	   unglinga	   og	   getur	   mótað	   kynferðisleg	  

viðhorf	  og	  hegðun	  þeirra	  (Innanríkisráðuneytið,	  2002).	  

	  Rannsókn	   um	   reynslu	   unglingsstúlkna	   af	   því	   að	   stunda	   kynlíf	   leiddi	   í	   ljós	   að	  	  

unglingsstelpur	  höfðu	  áhyggjur	  af	  því	  að	  geta	  ekki	  uppfyllt	  þær	  væntingar	  sem	  strákar	  

höfðu	  gert	  til	  þeirra	  út	  frá	  klám	  áhorfi.	  Einnig	  kom	  fram	  að	  klám	  getur	  haft	  mikil	  áhrif	  á	  

sjálfsmynd	  og	  þar	  með	  hvernig	  þrýstingurinn	  er	  á	   stelpur	  hegða	  sér	  eins	  og	  viðgenst	   í	  

klámi.	   Þrýstingur	   getur	   því	   haft	   áhrif	   á	   kynhegðun	   og	   verið	   til	   þess	   að	   einstaklingar	  

upplifi	  það	  að	  þeir	  þurfi	   að	   sýna	  af	   sér	   kynþokka	   til	   að	  þóknast	  öðrum	   (Ásta	  Arnbjörg	  

Pétursdóttir,	  Elvý	  Guðríður	  Hreinsdóttir	  og	  Andrea	  Hjálmsdóttir,	  2011).	  

Þar	  af	  leiðandi	  getur	  myndast	  þrýstingur	  á	  einstaklinga	  að	  taka	  af	  sér	  myndir	  eða	  

myndbönd	  sem	  sýna	  kynþokka	  og	  falla	  undir	  kynferðislega	  hegðun	  til	  að	  þóknast	  öðrum	  

út	  frá	  staðalímyndum	  sem	  rekja	  má	  til	  kláms.	  Klám	  getur	  því	  haft	  áhrif	  í	  þeim	  skilningi	  að	  

jafnaldrar	  setji	  þrýsting	  á	  aðra	  til	  þess	  að	  stunda	  sexting	  því	  það	  telst	  eðilegur	  hluti	  af	  því	  

að	   sýna	   sig	   á	   kynferðislegan	   hátt.	   Einnig	   getur	   það	   leitt	   til	   þess	   að	   kröfur	   um	   grófari	  

myndir	  	  það	  er	  að	  segja	  myndir	  	  sem	  sýna	  kynfæri	  geta	  aukist	  vegna	  óraunhæfra	  krafa	  	  	  

jafnaldra	  (Ouytsel,	  Ponnet	  og	  Walrave,	  2014).	  

Klám	   er	   orðið	   norm	   í	   mörgum	   samfélögum	   og	   skilgreiningar	   á	   því	   eru	   oft	  

breytilegar	  sem	  verður	  til	  þess	  að	  erfitt	  er	  að	  átta	  sig	  á	  hvað	  er	   í	   raun	  klám.	  Að	  senda	  

kynferðislegt	  efni	  á	  milli	  einstaklinga	  getur	  verið	  leið	  til	  þess	  að	  tjá	  sig	  kynferðislega	  án	  

þess	   þeir	   átti	   sig	   á	   að	   efnið	   geti	   verið	   skilgreint	   sem	  klám.	  Unglingar	   sem	   skoða	   klám	  

geta	   fengið	  hugmyndir	  þar	  um	  hvernig	  þau	   sjálf	   geta	   tjáð	   sig	   til	   að	  vekja	  á	   sér	  athygli	  

með	  kynferðislegri	  hegðun.	  Þar	  með	  geta	  unglingar	  	  ómeðvitað	  verið	  undir	  áhrifum	  frá	  

klámi	  þegar	  þau	  taka	  myndir	  eða	  myndbönd	  sem	  sýna	  kynferðislega	  hegðun	  (Paul,	  e.d.).	  

4.4	  Sjálfsmynd	  unglinga	  

Sjálfsmyndin	   hefur	  mikil	   áhrif	   á	   hegðun	   einstaklinga	   og	   er	   í	   raun	   sá	   þáttur	   sem	  hefur	  

mest	  áhrif	  á	  hvernig	  þeir	  hegða	  sér	  og	  hefur	  hún	  mikið	  að	  segja	  um	  hæfni	   	   til	  þess	  að	  

taka	  sjálfstæðar	  ákvarðanir.	  Kröfurnar	  sem	  samfélagið	  setur	  unglingum	  eru	  oft	  á	  tíðum	  

ekki	   ólíkar	   þeim	   kröfum	   sem	   gerðar	   eru	   til	   fullorðinna.	   Unglingar	   geta	   verið	   mis	  

þroskaðir	   bæði	   líkamlega	   og	   andlega	   sem	   oft	   á	   tíðum	   stangast	   á	   við	   þær	   kröfur	   sem	  

gerðar	  eru	  til	  þeirra.	  Unglingar	  hafa	  því	  oft	  á	  tíðum	  ekki	  hæfni	  til	  þess	  að	  meðtaka	  þau	  

skilaboð	  sem	  samfélagið	  sendir	  þeim	  (Darlington,	  Margo,	  Sternberg	  og	  Burks,	  2011).	  

Unglingar	   skoða	   og	  móta	   sjálfsmynd	   sína	   á	   þessum	   árum	   og	   eitt	   af	   því	   er	   að	  

kanna	  kynferðslega	  ímynd	  sína	  og	  sjálfstæði.	  Þegar	  sjálfsmyndin	  er	  enn	  í	  fullri	  mótun	  þá	  

getur	  ýmis	  hegðun	  komið	  fram	  eins	  og	  kynferðisleg	  hegðun,	  forvitni,	  mótþrói,	  þörf	  fyrir	  

tjáningu	   og	   margt	   annað	   sem	   er	   allt	   hluti	   af	   því	   að	   skoða	   sig	   og	   aðra.	   Sexting	   eða	  

kynferðisleg	  hegðun	  af	  einhverju	  tagi	  getur	  verið	  hegðun	  sem	  gerir	  unglingum	  kleift	  að	  

láta	  eftir	  af	  þessum	  hvötum	  í	  þeirra	  þæginda-‐	  og	  örugga	  svæði	  sem	  þau	  telja	  netið	  vera.	  

Þar	  með	   getur	   sexting	   verið	   	   hluti	   af	  mótun	   sjálfsmyndar	   og	   þroska	   og	   hegðunin	   því	  

verið	  einn	  hluti	  af	  því	  ferli	  sem	  unglingar	  fara	  í	  gegnum	  til	  að	  móta	  sjálfan	  sig	  (Korenis	  og	  

Billick,	  2014).	  	  

Kynferðisleg	  hegðun	  getur	  einnig	  komið	  fram	  sem	  hluti	  af	  varnarþáttum	  í	  þeim	  

skilningi	  að	  hegðunin	  sé	  tilkomin	  til	  þess	  að	  bæla	  niður	  ákveðna	  þætti	  sem	  eru	  að	  valda	  

einstaklingum	  vanlíðan	  (Coen,	  1981).	  Þessi	  varnarvirkni	  er	  því	  hluti	  af	  því	  að	  samþætta	  

það	  sem	  einstaklingar	  skynja	  og	  það	  sem	  þeir	  raunverulega	  upplifa.	  Varnarvirknin	  er	  stór	  

hluti	   af	   því	   að	   viðhalda	   og	   þroska	   með	   sér	   það	   sem	   gæti	   talist	   heilbrigt	   sjálfsmat	  

(Laughlin,	  1979).	  Kynferðisleg	  hegðun	  getur	  á	  þann	  hátt	  verið	  leið	  einstaklings	  til	  þess	  að	  

takast	  á	  við	  umhverfi	  sem	  gæti	  einkennst	  af	  óvissu	  og	  óreiðu.	  Einnig	  getur	  hún	  verið	  	  leið	  

til	  þess	  að	  takast	  á	  við	  ótta	  eða	  kvíða	  sem	  umhverfið	  er	  að	  valda	  honum.	  Nauðsynlegt	  er	  

því	  að	  líta	  til	  umhverfisins	  til	  þess	  að	  sjá	  hverjir	  þessir	  þættir	  eru	  sem	  geta	  verið	  að	  valda	  

vanlíðan	   sem	   hafa	   þannig	   	   áhrif	   á	   það	   hvernig	   einstaklingar	   bregðast	   við	   þessum	  

vandkvæðum.	  (Perry,	  2002).	  	  

4.5	  Viðmið	  og	  gildi	  jafnaldra	  

Jafnaldrar	   hafa	   mikil	   áhrif	   á	   líf	   unglinga	   og	   eru	   stór	   hluti	   af	   mótun	   og	   þroska	  

sjálfsmyndarinnar,	  sjálfstrausts	  og	  hvernig	  unglingar	  hegða	  sér	  almennt.	  Unglingar	  eiga	  

það	  til	  að	  fylgja	  þeim	  normum	  sem	  viðgangast	  í	  þeirra	  nærumhverfi	  og	  þar	  með	  fara	  þau	  

eftir	  þeim	  gildum	  og	  viðmiðum	  sem	  þar	  eru.	  Unglingar	  skapa	  því	  sína	  eigin	  menningu	  í	  

sínum	  vinahóp	  út	  frá	  mismunandi	  gildum	  og	  viðmiðum	  sem	  hver	  og	  einn	  einstaklingur	  

hefur.	   Unglingar	   tileinka	   sér	   því	   þessi	   gildi	   og	   viðmið	   sem	   hafa	   áhrif	   á	   hvaða	   hegðun	  

þeim	  finnst	  vera	  eðlileg	  og	  hver	  ekki.	  Það	  eru	  því	  gildi	  og	  norm	  þessarar	  menningar	  sem	  

eru	  áhrifavaldar	  í	  ákvarðanatöku	  og	  myndun	  skoðanna	  á	  hinum	  ýmsu	  þáttum	  (Jewell	  og	  

Brown,	  2013).	  

Rannsókn	   sem	  meðal	   annars	   fjallaði	   um	  þessi	   gildi	   og	   viðmið	   jafnaldra	   leiddi	   í	   ljós	   að	  

unglingar	   sem	   umgangast	   aðra	   sem	   finnst	   í	   lagi	   að	   stunda	   áfengisdrykkju	   á	  

unglingsáranunum	  mynda	   sér	   þar	   að	   leiðandi	   sömu	   skoðun	   á	   jafnaldrar	   sínir.	  Margar	  

ástæður	  geta	  verið	  fyrir	  því.	  Bæði	  að	  þau	  vilja	  tilheyra	  og	  falla	  inn	  í	  hópinn	  og	  svo	  að	  þau	  

eiga	   í	   erfiðleikum	   með	   að	   mynda	   sér	   einstaklingsbundnar	   skoðanir	   vegna	   þess	   að	  

sjálfsmynd	  þeirra	  er	  ekki	   fullmótuð.	  Hugmyndir	  um	  slík	  gildi	  og	  viðmið	  er	  því	  hægt	  að	  

yfirfæra	  á	  ýmsa	  hegðun	  eða	  viðhorf	  og	  þar	  á	  meðal	  kynferðislega	  hegðun	  og	  viðhorf	  til	  

þess	  hvað	  telst	  vera	  óviðeigandi	  hegðun	  og	  hvað	  ekki.	  Unglingar	  móta	  svipaðar	  skoðanir	  

um	  sömu	  málefnin	  oft	  til	  forðast	  það	  að	  vera	  á	  annarri	  skoðun	  en	  hópurinn	  og	  til	  þess	  að	  

falla	  betur	  í	  kramið	  hjá	  jafnöldrum	  (Borsari	  og	  Carey,	  2001)	  

Áhrif	  jafnaldra	  geta	  því	  verið	  mikil	  þegar	  það	  kemur	  að	  viðmiðum	  og	  gildum	  um	  

kynferðislega	  hegðun,	  hvað	  telst	  viðeigandi	  og	  hvað	  ekki.	  Þar	  af	  leiðandi	  geta	  jafnaldrar	  

haft	  mikið	  að	  segja	  um	  það	  hvort	  einstaklingi	   finnist	   í	   lagi	  að	  senda	  af	  sér	  myndir	  sem	  

sýna	  nekt	  eða	  hvers	  konar	  kynferðislega	  hegðun	  og	  þess	  hvort	  hegðunin	  eigi	  sér	  stað	  yfir	  

höfuð.	  Unglingar	   geta	  því	   verið	   að	   stunda	   sexting	   til	   að	   falla	   inn	   í	   hópinn	  bæði	   vegna	  

þess	  að	  þau	  vilja	  tilheyra,	  vilja	  ekki	  vera	  öðruvísi	  og	  jafnvel	  að	  þau	  hafa	  oft	  ekki	  þroska	  

né	  sjálfstæði	  til	  að	  fara	  sínar	  eigin	  leiðir	  (Kapadia,	  Frye,	  Bonner,	  Emmanuel,	  Samples	  og	  

Latka,	  2012).	  

5	  Sexting	  sem	  klám	  
Í	  þessum	  kafla	  verður	  fjallað	  um	  löggjöf	  um	  klám	  hér	  á	  landi	  og	  erlendis.	  Einnig	  verður	  

fjallað	  um	  frumvarp	  sem	  nýlega	  var	  lagt	  fyrir	  um	  hefndarklám	  hér	  á	  landi	  ásamt	  því	  að	  

fjalla	  um	  umdeilda	  síðu	  þar	  sem	  er	  að	  finna	  efni	  sem	  samkvæmt	  löggjöfinni	  gæti	  flokkast	  

undir	  barnaklám.	  

5.1	  Hefndarklám	  

Alvarlegasta	   birtingarmyndin	   af	   sexting	   er	   hefndarklám	   sem	   getur	   haft	   alvarlegar	  

afleiðingar	  í	  för	  með	  sér	  fyrir	  viðkomandi	  og	  getur	  meðal	  annars	  leitt	  til	  alvarleg	  áreitis	  

og	   eineltis.	   Eins	   og	   kom	   fram	   hér	   framar	   þá	   er	   hefndarklám	   það	   þegar	  myndum	   eða	  

myndböndum	  er	  dreift	  af	  einstaklingi	  án	  hans	  samþykkis.	  Myndefnið	  er	  oft	  á	  tíðum	  sent	  

á	  milli	  einstaklinga	   í	   trúnaði	  en	  einnig	  getur	  verið	  um	  að	   ræða	  kynferðislegt	  myndefni	  

sem	  	  tekið	  er	  upp	  af	  báðum	  aðilum	  en	  síðan	  dreift	  án	  samþykki	  annars	  aðilans.	  Dreifing	  

á	   efninu	   á	   sér	   oft	   á	   tíðum	   stað	   vegna	   sambandsslits	   eða	   gremju	   út	   í	   hinn	   aðilann	   en	  

hugtakið	  hefndarklám	  á	  við	  alla	  dreifingu	  á	  efni	  þar	  sem	  ekki	   liggur	  fyrir	  samþykki	  hins	  

aðilans.	   Slíkt	   getur	  haft	   alvarlegar	   afleiðingar	   í	   för	  með	   sér	   fyrir	   báða	  aðila,	   það	  er	   að	  

segja	  þann	  sem	  dreifir	  myndefninu	  og	  þann	  	  sem	  myndefnið	  er	  af	  (Linkous,	  2013).	  

Hefndarklám	   felst	   oftast	   í	   því	   að	   myndir	   eða	   myndbönd	   eru	   send	   áfram	   úr	  

farsímum	  eða	  öðrum	  samskiptatækjum	  og	  oft	  er	  um	  að	  ræða	  skjáskot	  af	  efninu	  og	  er	  því	  

síðan	   dreift	   áfram	   án	   vitneskju	   þeirra	   sem	  myndefnið	   er	   af.	   Um	   getur	   verið	   að	   ræða	  

nektarmyndir	  eða	  kynferðislegar	  myndir	  af	  sendanda	  eða	  jafnvel	  að	  myndefni	  sem	  sýnir	  

kynmök.	  Myndefnið	  er	  sent	  í	  trúnaði	  eða	  tekið	  upp	  í	  trúnaði	  og	  því	  getur	  verið	  erfitt	  fyrir	  

einstaklinga	   og	   þá	   sérstaklega	   unglinga	   að	   átta	   sig	   á	   alvarleika	   og	   afleiðingunum	   sem	  

geta	  	  fylgt	  því	  að	  dreifa	  slíku	  efni.	  (Goldberg,	  2014).	  

Hefndarklám	  er	  vandamál	  um	  allann	  heim	  en	  fá	  lönd	  hafa	  gripið	  til	  lagasetningar	  

fyrir	  utan	  Bandaríkin,	  en	  	  þar	  hafa	  	  mörg	  fylki	  sett	  lög	  um	  hefndarklám.	  Norðurlöndin	  eru	  

á	   svipuðum	   stað	   og	   Ísland,	   það	   er	   að	   segja	   umræðan	   er	   komin	   á	   yfirborðið	   og	  meiri	  

kröfur	  um	  að	  bregðast	  við	  með	  löggjöf	  (Þingskjal	  668,	  2014-‐2015-‐b).	  	  

5.2	  Lög	  um	  klám	  og	  hefndarklám	  á	  Íslandi	  

Samkvæmt	  210.gr	   (almennrar	  hegningarlaga,	  nr.19/1940)	  er	  klám	  ólöglegt	  á	   Íslandi	  og	  

sá	  sem	  dreifir	  eða	  selur	  klám	  getur	  verið	  sektaður	  eða	  dæmdur	  í	  fangelsi	   í	  að	  allt	  að	  6	  

mánuði.	  Lögin	  ná	  einnig	  yfir	  það	  að	  búa	  til	  eða	  flytja	   inn	  klám	  og	   í	   raun	  allt	  sem	  fellur	  

undir	  það	  að	  vera	  með	  ósiðlegt	  efni	  undir	  höndum	  og	  gera	  það	  opinbert	  með	  einhverju	  

móti.	  Þrátt	   fyrir	   að	   lagabókstafurinn	   sé	   skýr	  þegar	  það	  kemur	  að	  klámnotkun,	   sölu	  og	  

dreifingu	  þá	  er	  ekki	  til	  ítarleg	  skilgreining	  á	  hugtakinu	  sjálfu	  í	  íslenskri	  löggjöf.	  

Frumvarp	   hefur	   verið	   lagt	   fram	   við	   hefndarklámi	   þar	   sem	   finna	  má	   tvær	   nýjar	  

viðbætur	   við	   greinar	   í	   hegningarlögum	   sem	   snúa	   að	   athæfinu.	   Þær	   greinar	   sem	   hér	  

koma	   fram	  eru	  viðbót	  við	  þær	  greinar	   sem	  fyrir	  eru	  og	  eru	  því	   tillögur	  að	   löggjöf	   sem	  

snýr	  alfarið	  að	  hefndarklámi.	  

Tillaga	  er	  lögð	  fram	  um	  	  breytingu	  á	  210.	  gr.	  c.	  en	  þar	  	  segir	  að	  hver	  sá	  sem	  aflar	  

sér,	  flytur	  inn,	  birtir	  eða	  dreifir	  hvers	  konar	  myndefni	  þar	  sem	  einstaklingur	  er	  sýndur	  á	  

nakinn	  eða	  á	  kynferðislegan	  hátt	  án	  samþykkis	  skal	  eiga	  höfðu	  yfir	  sér	  fangelsi	  í	  allt	  að	  1-‐

2	  ár.	  Einnig	  er	   lögð	  til	  breyting	  á	  229.	  gr.	  a	  hegningarlaga	  og	   inn	  kemur	  nýr	   liður	   	  sem	  

segir	  að	  hver	  sem	  dreifir	  eða	  birtir	  myndefni	  sem	  er	  ætlað	  til	  þess	  að	  valda	  öðrum	  tjóni	  

eða	  er	  lítilsvirðandi	  geti	  átt	  yfir	  höfði	  sér	  fangelsi	  í	  1-‐2	  ár	  (Þingskjal	  668,	  2014-‐2015-‐c).	  	  

5.3	  Barnaklámsíða	  á	  Íslandi	  

Eins	  og	  fram	  hefur	  komið	  þá	  er	  hefndarklám	  vandamál	  þar	  sem	  um	  er	  að	  ræða	  dreifingu	  

á	  myndefni	  án	  samþykki	  þess	  sem	  myndefnið	  er	  af.	  4	  Chan	  er	  erlend	  síða	  þar	  sem	  hver	  

sem	  er	  getur	  sett	   in	  myndir	  annað	  hvort	  undir	  nafni	  eða	  nafnlaust.	   Í	  upphafi	  var	  síðan	  

vettvangur	  fyrir	  notendur	  til	  að	  deila	  myndum	  eða	  textabrotum	  og	  oft	  var	  um	  að	  ræða	  

brandrara	  eða	  grínmyndir	  sem	  fólk	  var	  að	  deila.	  Hver	  sem	  er	  getur	  deilt	  efni	  án	  þess	  að	  

skrá	  sig	  svo	  engin	  ummerki	  eru	  um	  notendur	  síðunnar.	  Fljótlega	  varð	  síðan	  vinsæl	  og	  var	  

ein	  stærsta	  í	  sínum	  flokki	  	  með	  fjölmennan	  notendahóp	  um	  allan	  heim	  (Alinta,	  2012).	  

Á	  síðunni	  er	  að	  finna	  margar	  undirsíður	  sem	  eru	  búnar	  til	  fyrir	  ákveðin	  hóp	  fólks	  

sem	   vill	   deila	   álíka	   efni	   til	   dæmis	   notendur	   með	   sama	   áhugamál.	   4	   Chan	   hefur	   náð	  

vinsældum	  í	  íslensku	  samfélagi	  og	  eru	  unglingar	  að	  nota	  síðuna	  bæði	  til	  að	  skoða	  efni	  og	  

hlaða	  inn	  efni.	  	  Það	  er	  tekið	  skýrt	  fram	  að	  ábyrgðin	  liggi	  alfarið	  hjá	  notendum	  síðunnar	  

en	  ekki	  stjórnendum	  á	  þeim	  grundvelli	  að	  stjórnendur	  sjá	  ekki	  um	  að	  safna	  gögnum	  og	  

þar	  með	  eru	  þeir	  ekki	  setja	  gögn	  inn	  á	  síðuna.	  Það	  er	  því	  alfarið	  í	  höndum	  almennings	  að	  

halda	  síðunni	  uppi	  með	  því	  að	  hlaða	  inn	  efni	  (Chansluts,	  e.d.).	  

Ein	   af	   undirsíðunum	   á	   4chan	   er	   Chansluts	   og	   er	   það	   sérflokkur	   fyrir	   íslenska	  

notendur	  til	  þess	  að	  deila	  efni.	  	  Á	  þessari	  undirsíðu	  er	  að	  finna	  nektarmyndir	  eða	  myndir	  

sem	   sýna	   ungmenni	   á	   kynferðislegan	   hátt	   og	   þá	   aðallega	   unglingsstelpur.	   Margar	   af	  

þeim	  myndum	  sem	  þar	  fara	  inn	  eru	  skjáskot	  af	  myndum	  sem	  hafa	  verið	  teknar	  í	  gegnum	  

samskiptamiðilinn	  Snapchat	  og	  fleiri	  miðla.	  Þar	  er	  að	  finna	  efni	  sem	  hefur	  verið	  sent	  á	  

milli	  einstaklinga	  og	  síðan	  deilt	  á	  síðunni.	  Á	  síðunni	  geta	  notendur	  óskað	  eftir	  myndum	  

af	   ákveðnum	  einstaklingum	  með	  því	   að	   nafngreina	   þá.	  Mikið	   er	   um	  það	   á	   síðunni	   að	  

unglingar	   séu	   biðja	   um	  myndir	   af	   ákveðnum	  einstaklingum	   í	   skipti	   fyrir	   aðrar	  myndir.	  

Einnig	  kemur	  fram	  að	  notendur	  keppast	  oft	  við	  að	  ná	  myndum	  ef	  einstaklingum	  eða	  fá	  

sendar	  myndir	  af	  þeim.	  Flestar	  myndirnar	  á	  síðunni	  eru	  af	  einstaklingum	  undir	   lögaldri	  

og	   má	   því	   velta	   vöngum	   um	   það	   hvort	   síðan	   sé	   vettvangur	   til	   að	   deila	   efni	   sem	  

samkvæmt	  lögum	  myndi	  flokkast	  sem	  barnaklám.	  

6	  Afleiðingar	  af	  sexting	  	  
Hér	  verður	   fjallað	  um	  nokkra	  þætti	   sem	  geta	  verið	  afleiðingar	  þess	  að	   stunda	  sexting.	  

Þættirnir	  sem	  teknir	  eru	  fyrir	  eru	  þeir	  sem	  hafa	  staðið	  upp	  úr	  í	  rannsóknum	  á	  sexting	  og	  

einnig	  þeir	  sem	  tengja	  má	  við	  hefndarklám	  sem	  fjallað	  var	  um	  hér	  að	  framan.	  

6.1	  Kynferðisleg	  hegðun	  

Sexting	   getur	   haft	   áhrif	   á	   kynferðislega	   hegðun	   unglinga	   í	   þeim	   skilningi	   að	   hegðunin	  

getur	  ýtt	  undir	  að	  unglingar	  byrja	  snemma	  að	  stunda	  kynlíf.	  	  Hegðunin	  eykur	  einnig	  líkur	  

á	   því	   að	   unglingar	   stundi	   áhættusamt	   kynlíf	   líkt	   og	   endaþarmsmök,	   óvarið	   kynlíf	   og	  

kynlíf	  með	  mörgum	  aðilum.	  Þar	  með	  má	  segja	  að	  sexting	  geti	  í	  raun	  haft	  svipuð	  áhrif	  og	  

klám	  í	  þeim	  skilningi	  að	  ýta	  undir	  óæskilega	  kynferðislega	  hegðun	  hjá	  unglingum	  og	  gefa	  	  

ranghugmyndir	  um	  kynlíf	  og	  kynhegðun	  (Mattey	  og	  Diliberto,	  2013).	  

Rannsókn	   Gordon-‐Messer,	   Bauermeister,	   Grodzinski	   og	   Zimmerman	   (2013)	  	  

sýndi	   fram	  á	   tengsl	  milli	   sexting	  og	  kynferðislegrar	  hegðunar.	  Þeir	   sem	  höfðu	   stundað	  

sexting	  voru	  þrisvar	  sinnum	  líklegri	  til	  að	  hafa	  stundað	  kynmök	  samanborið	  við	  þá	  sem	  

höfðu	  ekki	   stundað	   sexting.	  Þeir	   sem	  höfðu	  bæði	   sent	  og	  móttekið	   skilaboð	   sem	   falla	  

undir	  sexting	  voru	  fjórtán	  sinnum	  líklegri	  til	  að	  stunda	  kynlíf	  reglulega.	  Einnig	  kom	  í	  ljós	  

að	  þeir	  sem	  höfðu	  stundað	  sexting	  höfðu	  flest	  allir	  stundað	  kynlíf	  á	  seinustu	  30	  dögum	  

þegar	  rannsóknin	  var	  gerð.	  

Rannsókn	   sem	   gerð	   var	   á	   ungmennum	   á	   aldrinum	   14-‐24	   ára	   leiddi	   svipaðar	  

niðurstöður	  í	  ljós	  en	  flestir	  sem	  höfðu	  móttekið	  eða	  sent	  skilaboð	  sem	  falla	  undir	  sexting	  

höfðu	   sent	   kærasta	   eða	   kærustu	   en	   einnig	   höfðu	   þau	   sent	   sexting	   áður	   en	   þau	   hófu	  

samband.	  Einnig	  kom	  fram	  að	  þeir	  einstaklingar	  sem	  höfðu	  leitast	  eftir	  samböndum	  eða	  

kynlífi	  á	  samskiptamiðlum	  voru	  líklegri	  til	  að	  stunda	  áhættusamt	  kynlíf	  á	  borð	  við	  óvarið	  

kynlíf,	   kynlíf	  með	  mörgum	   aðilum	   og	   voru	   líklegri	   til	   þess	   að	   hafa	   fengið	   kynsjúkdóm	  

(Benotsch,	  Snipes,	  Martin	  og	  Bull,	  2013).	  	  

6.2	  Vímuefnanotkun	  

Rannsókn	   frá	  2013	   leiddi	   í	   ljós	   tengsl	  milli	  áfengisneyslu	  og	  þess	  að	  daðra	  eða	  nálgast	  

aðra	   á	   kynferðislegan	   hátt	   .	   Einnig	   kom	   fram	   að	   sexting	   er	   það	   sem	   viðmælendur	  

notuðust	   mest	   við	   og	   þá	   oftast	   sem	   forleik	   að	   kynlífi	   eða	   kynferðislegu	   sambandi.	  

Viðmælendur	  töldu	  að	  sexting	  væri	  ástæðan	  fyrir	  því	  að	  einstaklingar	  þyrðu	  að	  daðra	  því	  

þeir	   gátu	   gert	   það	   án	   þess	   að	   hitta	   viðkomandi	   auglitis	   til	   auglitis.	   Sexting	   getur	   því	  

miðlað	  áhrifum	  áfengisneyslu	  á	  daður	  þar	  sem	  einstaklingarnir	  myndu	  annars	  ekki	  daðra	  

ef	  ekki	  væri	  fyrir	  sexting.	  Einstaklingar	  leita	  því	  í	  áfengi	  til	  þess	  að	  þora	  að	  nálgast	  aðra	  á	  

kynferðislegan	  hátt	  með	  sexting	  (Allyson,	  Melissa	  og	  Coscunpinar,	  2013).	  

Í	   rannsókn	   árið	   2012	   þar	   sem	   tekin	   voru	   viðtöl	   við	   1.298	   unglinga	   komu	   í	   ljós	  

tengsl	  milli	  sexting	  og	  vímuefnanotkunar.	  Sterk	  tengsl	  voru	  á	  milli	  þess	  að	  hafa	  stundað	  

sexting	  og	  að	  hafa	  reykt,	  drukkið	  áfengi	  og	  notað	  kannabis.	  Álíka	  rannsókn	  sýndi	  einnig	  

fram	  á	  tengsl	  við	  önnur	  harðari	  vímuefni	  eins	  og	  kókaín	  og	  ecstacy.	  Erfitt	  er	  þó	  að	  meta	  

hvort	  kemur	  á	  undan,	  það	  er	  að	  segja	  hvort	  að	  unglingar	  sem	  noti	  vímefni	  séu	  líklegri	  að	  

stunda	  sexting	  eða	  öfugt,	  en	  staðreyndin	  er	  sú	  að	  tengslin	  eru	  til	  staðar	  og	  því	  áhugavert	  

að	  skoða	  það	  betur	  (Dake,	  Price,	  Maziarz	  og	  Ward,	  2012).	  	  

6.3	  Áreiti	  og	  net	  einelti	  

Neteinelti	  hefur	  þróast	  samhliða	  stafrænni	  tækni	  og	  gerir	  gerandanum	  kleift	  að	  stunda	  

eineltið	  nafnlaust,	  úr	  fjarlægð.	  Auðvelt	  er	  að	  endurtaka	  það	  og	  þar	  með	  er	  fórnarlambið	  

aldrei	  óhult.	  Fyrr	  á	  tímum	  fór	  eineltið	  kannski	  bara	  fram	  í	  skólanum	  og	  á	  skólalóðum	  en	  

núna	  getur	  það	  farið	  fram	  á	  öllum	  tímum	  sólarhringsins	  sem	  gerir	  það	  erfiðara	  fyrir	  aðra	  

að	   grípa	   inn	   í.	   Einnig	   er	   auðveldara	   fyrir	   gerendur	   að	   opinbera	   persónulega	   þætti	  

fórnarlambsins	  með	  því	  að	  nota	  netið	  og	  samkiptamiðla	  sem	  grundvöll	  fyrir	  eineltið.	  Þar	  

með	  getur	  verið	   	  erfitt	   fyrir	   foreldra	  og	  aðra	  að	  grípa	   inn	   í	  eineltið	  því	  það	  getur	   farið	  

fram	  óháð	  stað	  og	  tíma	  (Bonanno	  og	  Hymel,	  2013).	  	  	  

Einelti	   á	   samskiptamiðlum	   er	   því	   slæm	   þróun	   og	   getur	   haft	  með	   sér	   alvarlega	  

afleiðingar	  fyrir	  fórnarlömb	  eineltis.	  Þar	  sem	  auðvelt	  er	  dreifa	  myndum	  og	  upplýsingum	  

á	  netinu	  þá	  getur	  net	  einelti	  orðið	  bein	  afleiðing	  af	  sexting	  ef	  myndirnar	  komast	  í	  rangar	  

hendur.	   Sexting	   er	   því	   hættulegur	   grundvöllur	   fyrir	   einelti	   og	   getur	   opnað	   á	   ýmsa	  

möguleika	   fyrir	   jafnaldra	  að	   stunda	  það.	   Einnig	   getur	  það	  dregið	  aðra	   inn	   í	   eineltið	  ef	  

þeir	  áframsenda	  myndir	  eða	  myndbönd	  sem	  þeir	  fá	  sent	  þrátt	  fyrir	  að	  vera	  ómeðvitaðir	  

um	   þær	   afleiðingar	   sem	   það	   hefur.	   Sexting	   getur	   því	   verið	   hættulegt	   tæki	   í	   höndum	  

þeirra	  sem	  stunda	  það	  að	  leggja	  aðra	  í	  einelti	  og	  getur	  einnig	  verið	  hvatinn	  til	  að	  leggja	  í	  

einelti	  í	  hefndarskyni	  eða	  af	  hreinni	  illkvittni	  (Srinivas,	  White	  og	  Omar,	  2011).	  

6.4	  	  Þunglyndi	  og	  sálrænir	  kvillar	  

Niðurstöður	   rannsóknar	   Dake,	   Price,	  Maziarz	   og	  Ward	   (2012)	   leiddu	   í	   ljós	   tengsl	  milli	  

þess	   hve	  miklum	   tíma	   ungmenni	   eyða	   á	   netinu	   og	   þess	   að	   stunda	   sexting.	   Unglingar	  	  

eiga	   oft	   erfitt	  með	   að	   stjórna	   tilfinningum	   sínum	   og	   eru	   varnarlaus	   fyrir	   þrýstingi	   frá	  

jafnöldrum.	  Unglingar	  sem	  ekki	  eru	  í	  jafnvægi	  geta	  látið	  undanþrýstingi	  mun	  auðveldar	  

aðrir	  og	  þar	  með	  eru	  þeir	  enn	  verr	  í	  stakk	  búnir	  til	  að	  takast	  á	  við	  þær	  afleiðingarnar	  sem	  

sexting	  getur	  haft.	  Sexting	  getur	  leitt	  til	  sálrænna	  kvilla	  fyrir	  þann	  sem	  stundar	  sexting,	  

bæði	  vegna	  afleiðinganna	  sem	  sexting	  getur	  haft	  og	  einnig	  þess	  að	  hegðunin	  getur	  verið	  

tilkomin	   vegna	   þrýstings	   frá	   jafnöldrum.	   Þar	  með	   getur	   hættan	   verið	   sú	   að	   unglingar	  

upplifi	   þunglyndi	   og	   aðrar	   raskanir	   í	   kjölfarið	   af	   því	   að	   stunda	   sexting.	   Sjálfsmynd	   og	  

sjálfstraust	  getur	  því	  skaðast	  sem	  síðar	  getur	  haft	  áhrif	  á	  það	  hvernig	  þau	  tjá	  sig	  og	  getur	  

það	  þar	  með	  leitt	  til	  þess	  að	  þau	  taki	  ákvarðanir	  sem	  ekki	  eru	  álitnar	  siðferðislega	  réttar	  

eins	  og	  að	  stunda	  sexting.	  

Rannsókn	  sem	  gerð	  var	  í	  Boston	  á	  23.000	  nemendum	  á	  aldrinum	  16-‐18	  ára	  í	  24	  

skólum	   leiddi	   í	   ljós	   tengls	   milli	   þunglyndis	   og	   þess	   að	   hafa	   sent	   eða	   móttekið	  

kynlífskilaboð.	  Af	  öllum	  þátttakendum	  voru	  13%	  sem	  sögðust	  hafa	  sent	  eða	  mótttekið	  

kynlífsskilaboð.	  Það	  sem	  var	  einkennandi	   	   fyrir	  þennan	  hóp	  var	  að	  þeir	  voru	   líklegri	   til	  

þess	   að	   hafa	   upplifað	   þunglyndi	   eða	   aðra	   sálræna	   kvilla.	   Einnig	   kom	   fram	   þessir	  

einstaklingar	  höfðu	  frekar	  stundað	  sjálfsskaða	  eða	  hugleitt	  sjálfsmorð	  en	  þeir	  sem	  ekki	  

höfðu	  stundað	  það	  að	  senda	  kynlífsskilaboð.	  Það	  var	  einnig	  áberandi	  að	  stelpur	  skoruðu	  

hærra	  á	  öllum	  þáttum.	  Erfitt	  er	  að	  segja	  nákvæmlega	  til	  um	  orsakir	  og	  afleiðingar,	  það	  er	  

að	   segja	   hvort	   sálrænir	   kvillar	   komi	   á	   undan	   hegðuninni	   eða	   ekki.	   En	   tengslin	   eru	   til	  

staðar	  og	  þar	  með	  mikilvægt	   að	   viðurkenna	  niðurstöður	   rannsóknarinnar	   sem	   tæki	   til	  

þess	  að	  kanna	  betur	  tengsl	  orsaka	  	  og	  afleiðinga	  (Education	  Development	  Center,	  2011).	  

6.5	  Skömm	  og	  sjálfsmorð	  

Þegar	  unglingar	  stunda	  sexting	  þá	  geta	  þau	  ekki	  verið	  viss	  um	  hvar	  skilaboðin	  enda	  og	  

þar	  með	  ekki	  vitað	  hvað	  sá	  sem	  tekur	  við	  skilaboðunum	  gerir	  við	  þau.	  Þar	  með	  er	  ekki	  

hægt	   að	   vita	   hvort	   skilaboðin	   endi	   hjá	   þriðja	   aðila	   eða	   fari	   beint	   á	   netið	   (Ahern	   og	  

Mechling,	   2013).	   	   Slíkar	   aðstæður	   geta	   leitt	   til	   þess	   að	   sá	   sem	   sem	   sendir	  myndirnar	  

verði	  niðurlægður	  á	  þann	  hátt	  að	  um	  einelti	   sé	  að	   ræða	  og	   jafnvel	  að	  um	  sé	  að	   ræða	  

ólöglega	   dreifingu	   á	  myndefni	   sem	   varðar	   við	   lög	   og	   jafnvel	   lög	   um	  barnaklám.	   Þetta	  

getur	  haft	  mikil	  áhrif	  á	  þann	  sem	  sendir	  myndirnar	  og	  sérstaklega	  ef	  aðilinn	  er	  ekki	  við	  

andlega	  góðu	  heilsu.	  Það	  getur	  þar	  með	  haft	  í	  för	  með	  sér	  mikla	  skömm	  og	  vanlíðan	  sem	  

jafnvel	  getur	  leitt	  til	  sjálfsmorðs	  (Inbar,	  2009).	  

	  Hope	  Witsell	   var	   13	   ára	   stelpa	   frá	   Florída	   sem	   sendi	   kærasta	   sínum	  mynd	   af	  

brjóstunum	  á	  sér.	  Stelpa	  úr	  sama	  skóla	  og	  Hope	  komst	  yfir	  myndina	  og	  áframsendi	  hana	  

til	  einstaklinga	  úr	  sex	  mismunandi	  skólum.	  Myndin	  fór	  fljótt	  á	  netið	  og	  varð	  aðgengileg	  á	  

samskiptasíðum.	  Móðir	  Hope	  lýsti	  því	  að	  einn	  daginn	  fór	  hún	  upp	  í	  herbergið	  hennar	  til	  

að	  athuga	  með	  hana	  og	  þar	  fann	  hún	  hana	  þar	  sem	  hún	  hafði	  hengt	  sig	  með	  uppáhalds	  

treflinum	  sínum	  (Kaye,	  2010,	  7.	  október).	  

Jessica	  Logan	  er	  annað	  dæmi	  þar	  sem	  sexting	  leiddi	  til	  þess	  að	  stelpa	  tók	  sitt	  

eigið	  líf	  eftir	  að	  hafa	  sent	  nektarmyndir	  af	  sér	  til	  kærasta	  sín.	  Eftir	  að	  það	  slitnaði	  upp	  úr	  

sambandi	  þeirra	  þá	  sendi	  fyrrverandi	  kærasti	  hennar	  myndirnar	  til	  annarra	  stelpna	  úr	  

sama	  skóla.	  Í	  framhaldi	  hófst	  mikið	  áreiti	  og	  einelti	  sem	  hafði	  mikil	  áhrif	  á	  Logan	  og	  var	  

hún	  meðal	  annars	  kölluð	  drusla	  og	  hóra	  á	  göngum	  skólans.	  Mikil	  vanlíðan	  kom	  í	  kjölfarið	  

sem	  leiddi	  til	  þunglyndis	  og	  þess	  að	  hún	  hætti	  að	  mæta	  í	  skólann.	  Þrátt	  fyrir	  mikla	  

vanlíðan	  og	  einangrun	  þá	  ákvað	  Logan	  að	  koma	  fram	  í	  sjónvarpi	  og	  segja	  sögu	  sína.	  

Tveimur	  mánuðum	  eftir	  viðtalið	  þá	  hengdi	  Logan	  sig	  í	  herberginu	  sínu	  (Celezic,	  2009,	  6.	  

mars).	  

7	  Samfélagsleg	  ábyrgð	  
Hér	  verður	  fjallað	  um	  samfélagslega	  ábyrgð	  á	  kynhegðun	  og	  kynheilbrigði	  unglinga	  þar	  

sem	   áhersla	   er	   lögð	   á	   að	   fjalla	   um	   ábyrgð	   foreldra	   ásamt	   því	   að	   fjalla	   um	   vinnu	  

félagsráðgjafa	  á	  sviði	  unglinga.	  

7.1	  Samfélagið	  

Stjórnvöld	  og	  samfélagið	   í	  heild	  þurfa	  að	  vinna	  saman	  að	  bættu	  kynheilbrigði	  unglinga	  

líkt	  og	  unnið	  er	  að	  forvörnum	  gagnvart	  vímefnanotkun	  og	  fleira.	  Umræðan	  þarf	  að	  vera	  

á	  þann	  hátt	  að	   réttindi	  og	   sjálfstæði	  unglinga	   séu	  virt	  og	  þar	  með	  á	   forvörnin	  ekki	   að	  

snúast	  um	  að	  banna	  heldur	  fræða	  og	  veita	  upplýsingar.	  Virða	  þarf	  kynhegðun	  unglinga	  

og	  hvernig	  kynferðisleg	  hegðun	  þeirra	  birtist,	  fyrst	  og	  fremst	  með	  því	  að	  virða	  unglinga	  

sem	  kynverur.	  Hvetja	   á	   til	   kynheilbrigði	  og	   fræða	  um	  gildi	   og	   viðmið	   samfélagsins	  um	  

viðeigandi	  kynhegðun	  með	  því	  að	  hvetja	  unglinga	   til	  að	   taka	  ábyrgð	  á	  sjálfum	  sér.	  Þar	  

með	   þarf	   að	   hvetja	   til	   sjálfstæði	   unglinga	  með	   sjálfsmynd	   og	   þroska	   þeirra	   í	   huga	   og	  

aðlaga	  forvarnirnar	  að	  þeim	  (Berne	  og	  Huberman,	  1999).	  

Fjallað	  var	  um	  sexting	  og	  klám	  hér	  að	  framan	  og	  sem	  viðbót	  við	  þá	  umræðu	  þá	  er	  

mikilvægt	  að	  koma	  frumvarpi	  um	  lög	  um	  hefndarklám	  í	  gegn.	  Það	  er	  nauðsynlegt	  til	  að	  

opna	   á	   umræðuna	   um	   hversu	   alvarlegar	   afleiðingar	   hefndarklám	   og	   þar	  með	   sexting	  

getur	   haft	   	   á	   einstaklinga.	   Einnig	   er	   mikilvægt	   að	   samfélagið	   í	   heild	   átti	   sig	   á	   að	  

hefndarklám	  er	  oft	  á	  tíðum	  afleiðing	  af	  sexting.	  Mikilvægt	  er	  að	  skilgreining	  á	  klámi	  sé	  

skýr	  í	  löggjöfinni	  	  til	  að	  það	  sé	  skýrt	  hvenær	  myndefni	  er	  klám	  og	  þar	  með	  hvort	  sexting	  

myndefni	  geti	  endað	  sem	  barnaklám	  og	  hvenær	  efnið	  er	   skilgreint	  þannig.	   Löggjöfin	  á	  

því	   að	   snúa	   að	   hefndarklámi	   en	   forvörnin	   á	   að	   snúa	   meira	   að	   því	   að	   hvetja	   til	  

kynheilbrigði	  með	  forvörn	  um	  sexting.	  

7.2	  	  Foreldrar	  	  

Mikilvægt	  er	  að	  nota	  alla	  fjölmiðlaumræðu	  um	  sexting	  til	  vekja	  upp	  vitund	  um	  alvarleika	  

þess	  og	  þar	  með	  hverjar	  afleiðingarnar	  geta	  verið.	  Foreldrar	  þurfa	  að	  tala	  opinskátt	  við	  

börnin	  sín	  um	  sexting,	  örugga	  netnotkun	  og	  um	  notkun	  samskiptamiðla.	  Hvetja	  skal	  til	  

þess	   að	   unglingar	   átti	   sig	   á	   um	   hversu	   persónulegt	   efni	   er	   sem	   sýnir	   nekt	   eða	   aðra	  

kynferðislega	  hegðun.	  Einnig	  að	  upplýsa	  þau	  um	  að	  það	  sem	  er	  á	  netinu	  er	  opið	  öllum	  

og	  það	  efni	  sem	  fer	  á	  netið	  getur	  verið	  þar	  til	  frambúðar.	  Foreldrar,	  skólar	  og	  aðrir	  sem	  

koma	  að	  málefnum	  unglinga	  eiga	  að	  opna	  á	  umræðuna,	   standa	   saman	  og	   tjá	   sig	   	   um	  

hegðunina.	  Mikilvægt	  er	  að	  hafa	  umræðuna	  uppi	  á	  yfirborðinu,	  deila	  reynslu	  og	  sögum	  

og	   láta	   vita	   ef	   foreldrar,	   kennarar	   eða	   aðrir	   heyra	   af	   eða	   verða	   vitni	   af	   slíku	   athæfi.	  

Einnig	  það	  að	  stuðla	  að	  því	  að	   fræða,	  annað	  hvort	  sem	  foreldri	  eða	   leita	  út	  á	  við	  eftir	  

fræðslu.	   Mikilvægt	   er	   að	   foreldrar	   og	   skólar	   standi	   saman	   og	   séu	   meðvitaðir	   um	  

hegðunina	  til	  þess	  að	  reyna	  takast	  á	  við	  vandamálið	  (National	  Crime	  Prevention	  Council,	  

e.d.).	  

Foreldrar	   geta	  einnig	   reynt	   að	   sporna	  við	  áhrifum	  kynlífsvæðingar	   á	  börnin	   sín	  

með	  einföldum	  en	  áhrifamiklum	  þáttum.	  Þættir	  sem	  eiga	  í	  raun	  að	  vera	  hluti	  af	  því	  að	  

ala	  upp	  barn	  og	  hafa	  áhrif	  á	  mótun	  og	  þróun	  heilbrigðar	  sjálfsmyndar.	   Í	  þessu	  felst	  að	  

vera	  meðvitaður	  um	  hvað	  börn	  þeirra	  eru	  að	  skoða,	  bæði	  á	  netinu,	  hvaða	  myndir	  þau	  

horfa	  á,	  hvaða	   tölvuleiki	  þau	  eru	  að	  spila	  og	   fleira.	  Mikilvægt	  er	  að	  horfa	  á	  myndir	  og	  

þætti	  með	  þeim,	   vafra	  með	  þeim	  á	  netinu	  eins	  og	  hægt	  er	  og	   ræða	  það	   sem	  þar	  er	   í	  

boði.	  Foreldrar	  eiga	  að	  ræða	  við	  börnin	  sín	  um	  það	  efni	  sem	  þau	  eru	  að	  skoða,	  spyrja	  

þau	   spurninga	   og	   hlusta	   á	   þau	   tjá	   sig	   um	   það.	   Til	   dæmis	   ef	   foreldri	   er	   mótfallinn	  

ákveðnum	  klæðnaði	   að	  þá	  er	  mikilvægt	   að	   ræða	  hvað	  það	  er	   sem	  þeir	   eru	  á	  móti	   og	  

leyfa	  barninu	  að	  segja	  sína	  skoðun	  (APA,	  2007).	  	  

Mikilvægt	  er	  að	  foreldrar	  aðstoði	  börnin	  sín	  við	  að	  taka	  upplýstar	  og	  sjálfstæðar	  

ákvarðanir	  og	  einblíni	  á	  að	  það	  sé	  þeirra	  að	  velja	  og	  hafna	  á	  þeirra	  forsendum.	  Þannig	  er	  

hægt	   að	   efla	   sjálfstraust	   og	   hafa	   áhrif	   á	   mótun	   og	   þroska	   heilbrigðrar	   sjálfsmyndar.	  

Einnig	  er	  mikilvægt	  að	  ræða	  við	  börnin	  sín	  um	  kynlíf,	  sambönd	  og	  kynhegðun	  og	  hvað	  

felst	   í	   heilbrigðri	   kynvitund.	   Foreldrar	   þurfa	   draga	   fram	   þá	   þætti	   sem	   geta	   verið	  

áhrifavaldar	   í	   lífi	   barnsins	   eins	   og	   fjölmiðlar,	   jafnaldrar	   og	   umhverfið	   almennt.	   Hjálpa	  

þeim	   við	   að	   einblína	   á	   það	   sem	   er	  mikilvægt	   og	   byggja	   þannig	   upp	   styrk	   til	   að	  móta	  

heilbrigða	  sjálfsmynd	  (D´Antona,	  Kevorkian,	  og	  Russom,	  2010)	  

7.3	  Félagsráðgjafar	  í	  vinnu	  með	  unglingum	  

Vinna	   félagsráðgjafa	  með	   unglingum	   er	   margþætt	   og	   sinna	   þeir	   hinum	   ýmsu	   þáttum	  

eins	   og	   aðstoð	   við	   alls	   kyns	   vandamál	   og	   erðiðleika	   sem	   tengjast	   tilfinningum	   þeirra.	  

Þessi	   vandkvæði	   geta	   tengst	   erfiðleikum	   í	   skóla,	   sálrænum	   vanda	   í	   kjölfar	   áfalla	   eða	  

annarra	  vandkvæða.	  Félagsráðgjafar	  veita	  ráðgjöf,	  fræðslu	  og	  meðferð	  við	  hinum	  ýmsu	  

vandkvæðum.	   Félagsráðgjafar	   vinna	  með	   heildarsýn	   að	   leiðarljósi	   og	   vinna	   að	   því	   að	  

hjálpa	  unglingum	  til	  sjálfshálpar.	  Þeir	  aðstoða	  unglinga	  því	  við	  að	  finna	  hver	  vandkvæði	  

þeirra	   eru	   og	   veita	   aðstoð	   við	   úrvinnslu	   á	   þeim.	   Mikilvægt	   er	   að	   vinnan	   sé	  

einstaklingsmiðuð	   og	   að	   unnið	   sé	   með	   umhverfi	   einstaklinga	   til	   að	   átta	   sig	   á	   þeim	  

þáttum	  sem	  eru	  að	  valda	  vandkvæðunum	  (Sigurlaug	  Hauksdóttir,	  2006).	  

Félagsráðgjafar	  vinna	  einnig	  með	  foreldrum	  og	  geta	  verið	  mikilvægur	  þáttur	  í	  því	  

að	   hvetja	   foreldra	   til	   þess	   að	   vera	   vakandi	   yfir	   því	   ferli	   sem	   unglingar	   eru	   að	   ganga	   í	  

gegnum.	   Einnig	   geta	   þeir	   frætt	   foreldra	   um	   áhrif	   fjölmiðla	   og	   annarra	   og	   hversu	   stór	  

hluti	  þeir	  eru	  af	  mótun	  og	  þroska	  unglinga.	  Þannig	  geta	  þeir	  hvatt	   foreldra	   til	   að	  vera	  

betur	  meðvitaður	  um	  það	  sem	  börnin	  þeirra	  eru	  að	  gera	  á	  netinu	  með	  því	  að	  fræða,	  til	  

dæmis	   um	   notkun	   samskiptamiðla.	   Einnig	   geta	   þeir	   veitt	   foreldrum	   aðgang	   að	  

upplýsingum,	   svo	   sem	   um	   öryggi	   á	   netinu	   og	   úrræði.	   Félagsráðgjafar	   geta	   því	   gengt	  

mikilvægu	  hlutverki	  í	  að	  hjálpa	  foreldrum	  um	  að	  vera	  betur	  meðvitaðir	  um	  	  hvaða	  þættir	  

eru	  að	  hafa	  áhrif	   á	  unglingana	  og	  hvernig	  þeir	   geti	   frætt	   sjálfan	   sig	   til	   að	   vera	  betur	   í	  

stakk	  búin	  til	  að	  fræða	  sjálf	  (National	  Association	  of	  Social	  Workers,	  e.d.).	  	  

Félagsráðgjafar	   geta	  þar	  með	  hjálpað	   til	   við	  að	  bæta	   líf	   einstaklinga	   sem	  glíma	  

við	   hins	   ýmsu	   vandkvæði	   og	   sporna	   við	   að	   þau	   færist	   í	   aukana.	   Með	   fræðslu	   um	  

kynheilbrigði,	   uppbyggingu	   sjálfsmyndar	   er	   hægt	   að	   stuðla	   að	   því	   að	   unglingar	   taki	  

upplýstari	  ákvarðanir	  í	  þáttum	  sem	  snúa	  að	  kynlífi	  eða	  kynhegðun	  almennt.	  Einnig	  geta	  

félagsráðgjafar	   stuðlað	   að	   því	   að	   samræma	   vinnu	   þeirra	   sem	   koma	   að	   málefnum	  

unglinga	  til	  dæmis	  með	  því	  að	  samræma	  vinnu	  heilsugæslu,	  félagsmiðstöðva,	  heimila	  og	  

skóla	  og	  auka	  samstarf	  til	  að	  vinnan	  verði	  sem	  áhrifaríkust.	  Með	  slíku	  samstarfi	  er	  hægt	  

að	   auka	   heildarsýn	   á	   vandkvæði	   unglinga	   og	   jafnvel	   koma	   í	   veg	   fyrir	   vandamál	   sem	  

fjallað	  var	  um	  hér	  að	  framan	  (Sigurlaug	  Hauksdóttir,	  2006).	  

8	  Niðurstöður	  
Stafræn	  tækni	  og	  tækniþróun	  á	  því	  sviði	  hefur	  gert	  það	  að	  verkum	  að	  unglingar	  geta	  átt	  í	  

kynferðislegum	  samskiptum	  á	  mun	  auðveldari	  og	  aðgengilegri	  hátt	  með	  því	  að	  stunda	  

sexting.	   Stafræn	   tækni	   gefur	   einstaklingum	   þann	   kostinn	   að	   deila	   upplýsingum	   eða	  

myndefni	  um	  leið	  og	  það	  er	  tekið	  upp.	  Samskiptamiðlar	  eru	  stór	  hluti	  af	  þessari	  þróun	  

og	   er	   þeim	   stöðugt	   að	   fjölga.	   Það	   veldur	   því	   að	   markaðurinn	   fyrir	   stafræn	   samskipti	  	  

verður	   ört	   stærri.	   Samskipti	   unglinga	   hafa	   tekið	   miklum	   breytingum	   með	   tilkomu	  

samskiptamiðla	  eins	  og	  Facebook	  og	  Snapchat	  og	  oft	  á	   tíðum	  eru	  þessir	  miðlar	  þeirra	  

helsti	  vettvangur	  til	  	  samskipta.	  Unglingar	  gera	  sér	  oft	  ekki	  grein	  fyrir	  afleiðingunum	  sem	  

geta	  komið	  upp	  í	  kjölfar	  þess	  deila	  upplýsingum	  á	  samskiptamiðlum.	  Þar	  með	  er	  hægt	  að	  

draga	   þá	   ályktun	   að	   þeir	   geri	   sér	   heldur	   ekki	   grein	   fyrir	   þeim	   afleiðingum	   sem	   geta	  

komið	   í	   kjölfarið	   af	   því	   að	   stunda	   sexting.	   Margir	   þættir	   geta	   haft	   áhrif	   á	   það	   hvort	  

unglingar	  stundi	  sexting	  og	  hafa	  þessir	  þættir	  því	  áhrif	  á	  kynhegðun	  unglinga	  og	  þar	  með	  

gildi	  og	  viðmið	  þeirra	  um	  hvað	  telst	  vera	  heilbrigð	  kynhegðun.	  	  

Erikson	   telur	   að	   mótun	   sjálfsmyndar	   og	   þar	   með	   kynferðislegrar	   sjálfsmyndar	  

geti	  haft	  áhrif	  á	  kynferðislega	  hegðun,	  kynferðislegar	  tilfinningar	  og	  kynhegðun	  almennt.	  

Unglingar	   sem	   eru	   óöruggir	   og	   hafa	   ekki	   náð	   að	   móta	   sjálfsmynd	   sína	   eru	   því	  

berskjaldaðri	   fyrir	  áhrifum	  úr	  umhverfinu	  og	  eiga	  því	  erfiðara	  með	  að	   taka	  sjálfstæðar	  

ákvarðanir.	   Vistfræðilíkan	   Bronfenbrenner	   telur	   að	   þessara	   áhrifa	   sé	   að	   gæta	   úr	  

nærumhverfinu	   eða	   micro	   kerfinu	   þar	   sem	   áhrif	   jafnaldra	   koma	   fram	   og	   úr	  

fjærumhverfinu	   sem	   er	   exo	   kerfið	   þar	   sem	   um	   getur	   verið	   að	   ræða	   þætti	   eins	   og	  

félagslegar	  aðstæður,	  fjölmiðla	  og	  þar	  með	  til	  dæmis	  áhrif	  úr	  klám	  og	  -‐kynlífsvæðingu.	  

Viðmið	  og	  gildi	  í	  umhverfi	  unglinga	  geta	  því	  haft	  mikil	  áhrif	  á	  mótun	  sjálfsmyndar	  og	  þar	  

með	  viðhorf	  unglinga	  til	  kynlífs	  og	  kynhegðunnar	  almennt.	  Unglingar	  geta	  því	  átt	  erfitt	  

með	  mynda	  sér	  sín	  eigin	  viðhorf	  og	  skoðanir	  því	  sjálfsmynd	  þeirra	  er	  enn	   í	  mótun.	  Því	  

getur	  verið	  togstreita	  á	  milli	  gilda	  og	  viðmiða	  nærumhverfisins	  og	  þeirra	  	  sem	  samfélagið	  

setur.	  Félags	  og	  -‐menningarleg	  áhrif	  geta	  því	  verið	  mikil	  á	  viðhorf	  og	  hegðun	  unglinga.	  Ef	  

umhverfi	  unglinga	  einkennist	  af	  jákvæðum	  viðhorfum	  til	  sexting	  þá	  getur	  það	  haft	  bein	  

áhrif	  á	  þeirra	  eigin	  viðhorf.	  Sama	  má	  segja	  um	  	  klám	  og	  -‐kynlífsvæðingu,	  ef	  það	  er	  orðið	  

norm	   í	   menningu	   og	   umhverfi	   unglinga	   þá	   getur	   það	   einnig	   haft	   áhrif	   á	   hegðun	   og	  

viðhorf	  þeirra	  og	  getur	  þar	  með	  haft	  áhrif	  á	  aðra	  þætti	  í	  umhverfinu.	  	  

Rannsóknirnar	   sem	  fjallað	  var	  um	  hér	  að	   framan	  sýna	  að	  sexting	  getur	  haft	  alvarlegar	  

afleiðingar	   í	   för	   með	   sér	   og	   má	   þar	   helst	   nefna	   það	   þegar	   sexting	   leiðir	   til	   þess	   að	  

hefndarklám	  á	  sér	  stað.	  Sexting	  getur	  haft	  áhrif	  á	  kynferðislega	  hegðun	  í	  þeim	  skilningi	  

að	   ýta	   undir	   óæskilega	   kynhegðun.	   Einnig	   getur	   sexting	   leitt	   til	   áreitis	   og	   eineltis	   ef	  

myndefninu	  er	  dreift	  á	  einhvern	  hátt.	  Þar	  af	   leiðandi	  getur	  það	  ýtt	  undir	  sálræna	  kvilla	  

hjá	  unglingum	  líkt	  og	  þunglyndi	  og	  annað.	  	  

Í	   rannsókn	   Lippman	   og	   Campell	   (2014)	   kom	   fram	   að	   stelpur	   upplifa	   sig	  meira	  

undir	  þrýstingi	  til	  þess	  að	  stunda	  sexting.	  Einnig	  töldu	  þær	  sig	  bæði	  vera	  dæmdar	  fyrir	  

það	  að	  stunda	  sexting	  en	  einnig	  ef	  þær	  gerðu	  það	  ekki.	  Rannsóknin	  leiddi	  einnig	  í	  ljós	  að	  

unglingar	  líta	  á	  sexting	  sem	  daður	  eða	  sem	  forleik	  að	  kynlífi	  og	  má	  því	  draga	  þá	  ályktun	  

að	  unglingar	  líti	  á	  sexting	  sem	  eðlilega	  hegðun	  til	  þess	  að	  nálgast	  aðra	  á	  kynferðislegan	  

hátt.	   Það	   undirstrikar	   enn	   betur	   að	   unglingar	   eru	   líklega	   ekki	   meðvitaðir	   um	  

afleiðingarnar	  sem	  sexting	  getur	  haft	  eða	  þá	  að	  forvarnargildið	  er	  ekki	  nóg	  til	  áhrifa.	  	  

Sögurnar	  af	  Hope	  og	  Jessicu	  hér	  að	  framan	  eru	  dæmi	  um	  það	  þegar	  sexting	  leiðir	  

til	  hefndarkláms	  sem	  síðar	  var	  til	  þess	  að	  þær	  frömdu	  sjálfsmorð.	  Þar	  með	  má	  segja	  að	  

það	   að	   stunda	   sexting	   geti	   verið	   lífshættuleghegðun	   þar	   sem	   líta	   má	   á	   svo	   að	  

hefndarklám	  sé	  afleiðing	  af	  sexting.	  Það	  getur	  þó	  algjörlega	  verið	  undir	  þeim	  komið	  sem	  

tekur	   við	   myndefninu	   hvort	   sexting	   leiði	   til	   slíkrar	   hörmunga,	   en	   staðreyndin	   er	   að	  

sexting	   getur	   verið	   hegðun	   sem	   kemur	   af	   stað	   röð	   atburða	   sem	   geta	   haft	   alvarlegar	  

afleiðingar.	  

Margir	  þættir	  geta	  ýtt	  undir	  sexting	  eins	  og	  klám	  og	  -‐kynlífsvæðing	  sem	  geta	  haft	  

mikil	  áhrif	  	  í	  þeim	  skilningi	  að	  brengla	  kynhegðun	  unglinga	  og	  gefa	  þeim	  ranghugmyndir	  

um	   hvað	   kynlíf	   og	   heilbrigð	   kynhegðun	   er.	   Sjálfmynd	   unglinga	   og	   viðmið	   og	   gildi	  

jafnaldra	  eru	  einnig	  þættir	  sem	  hafa	  mikil	  áhrif	  á	  viðhorf	  þeirra	  gagnvart	  því	  hvað	  telst	  

heilbrigð	   kynhegðun.	   Erfitt	   er	   að	   gera	   sér	   grein	   fyrir	   því	   hvort	   unglingar	   átti	   sig	   á	  

alvarleika	  þess	  að	  senda	  á	  milli	  nektarmyndir	  eða	  kynferðislegar	  myndir.	  En	  augljóst	  er	  

að	  sexting	  sem	  leið	  til	  að	  tjá	  sig	  kynferðislega	  á	  stafrænan	  hátt	  er	  komið	  til	  að	  vera	  og	  

mun	  líklega	  halda	  áfram	  að	  þróast	  samhliða	  tækni.	  Fyrir	  unglinga	  sem	  ekki	  hafa	  mótaða	  

sjálfsmynd	  og	  sömu	  færni,	  getu	  og	  þroska	  og	  fullorðirnir,	  þá	  geta	  afleiðingar	  af	  sexting	  

orðið	  mun	  alvarlegri	  fyrir	  þá.	  Staðreyndin	  er	  að	  sexting	  getur	  haft	  alvarlegar	  afleiðingar	  

eins	  og	  komið	  hefur	  fram	  sem	  nauðsynlegt	  er	  að	  opna	  augun	  fyrir	  því.	  

9	  Umræður	  og	  lokaorð	  
Erfitt	  er	  að	  gera	  sér	  grein	  fyrir	  því	  hvort	  unglingar	  og	  samfélagið	  almennt	  geri	  sér	  grein	  

fyrir	   afleiðingunum	   af	   sexting	   og	   því	   er	   augljóst	   að	   vitundarvakning	   þarf	   að	   vera	   um	  

hugtakið	  sexting	  hér	  á	  landi.	  Nánast	  ekkert	  er	  til	  um	  rannsóknir	  um	  efnið	  hér	  á	  landi	  sem	  

bendir	  til	  þess	  að	  nauðsynlegt	  er	  að	  rannsaka	  sexting	  til	  að	  fá	  hugtakið	  upp	  á	  yfirborðið	  

og	  í	  umræðuna.	  Samfélagið	  sem	  heild	  þarf	  að	  standa	  saman	  því	  það	  er	  samfélagið	  sem	  

ber	  ákveðna	  ábyrgð	  á	  unglingum	  og	  velferð	  þeirra.	  Nokkur	  mál	  hafa	   ratað	   í	   fréttir	  þar	  

sem	   um	   var	   að	   ræða	   fórnarlömb	   hefndarkláms	   og	   því	   nauðsynlegt	   að	   átta	   sig	   á	   að	  

hefndarklám	  getur	  verið	  afleiðing	  af	  sexting.	   Í	  hefndarklámi	  liggur	  ábyrgðin	  augljóslega	  

hjá	  þeim	  sem	  dreifir	  efninu	  en	  nauðsynlegt	  er	  samt	  sem	  áður	  að	  líta	  á	  heildarmyndina	  til	  

að	  sjá	  hvað	  varð	  til	  þess	  að	  hefndarklám	  kom	  upp.	  	  

Það	   er	   auðvitað	   persónubundið	   hvort	   einstaklingar	   telja	   það	   vera	   óeðlileg	  

kynhegðun	  að	  senda	  myndir	  af	  kynfærum	  eða	  brjóstum	  á	  milli	  sín	  og	  það	  getur	  verið	  að	  

það	   sé	   hluti	   af	   vandamálinu.	   Að	   mati	   höfundar	   er	   það	   ekki	   eðlilegt	   að	   senda	   slíkt	  

myndefni	   á	  milli	   sín	   því	   oft	   á	   tímum	  þarf	   það	   að	   fara	   í	   gegnum	  netið	   til	   að	   komast	   á	  

leiðarenda.	   Það	  hefur	   því	   ekkert	  með	  það	   að	   gera	  hvort	   það	   sé	  óviðeigandi	   að	   senda	  

kynferðislegar	  myndir	  heldur	  hefur	  það	  með	  það	  að	  gera	  hvernig	  það	  er	   gert	  og	  hvar	  

myndirnar	  geta	  endað.	  Þar	  með	  er	  ekki	  hægt	  að	  réttlæta	  að	  slíkt	  sé	  í	  lagi	  til	  dæmis	  ef	  um	  

er	  að	   ræða	  einstaklinga	   sem	  eru	   í	   kynferðislegu	   sambandi	  því	  það	  hefur	   í	   raun	  ekkert	  

með	  það	  að	  gera.	  Það	  hefur	  með	  það	  að	  gera	  að	  þú	  ert	  að	  deila	  kynferðislegu	  	  efni	  með	  

hjálp	  stafrænnar	  tækni	  og	  því	  getur	  þú	  ekki	  verið	  viss	  um	  að	  myndirnar	  rati	  ekki	  í	  rangar	  

hendur.	   Ef	   efnið	   endar	   í	   röngum	  höndum	  og	   endar	   svo	   til	   dæmis	   á	   einum	  af	   þessum	  

samskiptamiðlunum	  sem	  fjallað	  var	  um	  hér	  að	  ofan	  þá	  	  getur	  verið	  komið	  upp	  mál	  sem	  

er	  skilgreint	  sem	  hefndarklám.	  Það	  er	  því	  spurning	  um	  hvenær	  orðið	  klám	  verður	  hluti	  af	  

hugtakinu	  sexting	  eða	  verður	  myndefnið	  sjálfkrafa	  klám	  þegar	  því	  er	  dreift.	  Myndefnið	  

var	  þá	  upprunalega	  persónulegar	  nektarmyndir	  milli	  tveggja	  aðila	  í	  trúnaði	  en	  þegar	  það	  

kemst	  í	  hendur	  þriðja	  aðila	  eða	  á	  netið	  þá	  er	  jafnvel	  hægt	  að	  nota	  orðið	  barnaklám	  um	  

það.	  Ætla	  má	  að	  mikið	  af	  því	  myndefni	  sem	  fer	  í	  dreifingu	  endi	  á	  íslensku	  síðunni	  sem	  er	  

undirsíða	  4	  Chan	  sem	  fjallað	  var	  um	  hér	  að	  ofan	  og	  ætti	  það	  valda	  óhug	  í	  samfélaginu.	  

Það	  vekur	  því	  upp	  þá	  hugsun	  um	  hvort	  unglingar	  séu	  í	  raun	  að	  framleiða	  barnaklám	  þar	  

sem	  ekki	  er	  um	  að	  ræða	  ofbeldi	  eða	  misnotkun	  með	  því	  að	  senda	  af	  sér	  nektarmyndir	  

eða	  kynferðislegar	  myndir.	  En	  til	  þess	  að	  geta	  skilgreint	  hvort	  þetta	  myndefni	  falli	  undir	  

skilgreiningu	   barnakláms	   þá	   er	   mikilvægt	   að	   skilgreina	   hvað	   felst	   í	   orðinu	   klám	   í	  

íslenskum	   hegningarlögum	   en	   ekki	   aðeins	   hvað	   felst	   í	   vörslu	   þess	   eða	   dreifingu.	  

Nauðsynlegt	   er	   að	   draga	   umræðuna	   upp	   á	   yfirborðið	   til	   að	   átta	   sig	   betur	   á	   hvar	  

vandamálið	   liggur	   því	   hluti	   af	   því	   felst	   í	   að	   unglingar	   eru	   í	   stórum	  mæli	   að	   taka	   upp	  

kynferðislegt	  myndefni	  og	  senda	  það	  á	  milli.	  Það	  er	  ekki	  hægt	  að	  líta	  sem	  svo	  að	  ekki	  sé	  

um	  vandamál	  að	  ræða	  nema	  ef	  myndirnar	  fari	  í	  dreifingu.	  Vandamálið	  er	  að	  það	  er	  ekki	  

öruggt	  að	  nota	  stafræna	  tækni	  til	  þess	  að	  tjá	  sig	  á	  kynferðislegan	  hátt	  án	  þess	  að	  eiga	  í	  

hættu	   á	   að	   lenda	   í	   hefndarklámi	   eða	   öðrum	   alvarlegum	   afleiðingum	   sem	   geta	   komið	  

upp	  í	  kjölfarið	  af	  sexting.	  	  

